
“ KEAMANAN itu
tidak ternilai harganya.

Ia bukan saja patut
disyukuri malahan

juga mesti
dipelihara. Memelihara

keamanan adalah
tanggungjawab semua.
Pembangunan tidak
ada ertinya tanpa

keamanan.”
- Titah Sempena

Menyambut Tahun
Baru Masihi 2012.

PETIKAN TITAH

“DALAM pada itu
ingatlah, orang yang

bersabar dan memaafkan
kesalahan

orang terhadapnya,
sesungguhnya yang

demikian itu adalah dari
perkara yang dikehendaki

diambil berat
melakukannya.”

- (Surah Asy Syu'araa'
ayat 43).

Utus Tahniah Sempena Pertabalan Seri Paduka Baginda Yang Di-Pertuan Agong Malaysia Ke-XlV

BANDAR SERI BEGAWAN, Rabu, 11 April.
- Kebawah Duli Yang Maha Mulia Paduka Seri
Baginda Sultan Haji Hassanal Bolkiah
Mu'izzaddin Waddaulah ibni Al-Marhum Sultan
Haji Omar 'Ali Saifuddien Sa'adul Khairi
Waddien, Sultan dan Yang Di-Pertuan Negara
Brunei Darussalam telah berkenan menghantar
perutusan tahniah kepada Kebawah Duli Yang
Maha Mulia Al-Sultan Almu'tasimu Billahi
Muhibbuddin Tuanku Alhaj Abdul Halim
Mu'adzam Shah ibni Al-Marhum Sultan

Badlishah, Yang Di-Pertuan Agong Malaysia
Ke-XIV bersempena dengan pertabalan baginda
menjadi Seri Paduka Baginda Yang Di-Pertuan
Agong Malaysia Yang Ke-14.

Dalam perutusan tersebut, Kebawah Duli
Yang Maha Mulia menyampaikan ucapan
setinggi-tinggi tahniah sempena pertabalan
Kebawah Duli Yang Maha Mulia Al-Sultan
Almu'tasimu Billahi Muhibbuddin Tuanku
Alhaj Abdul Halim Mu'adzam Shah ibni
Al-Marhum Sultan Badlishah menjadi Seri

Paduka Baginda Yang Di-Pertuan Agong
Malaysia dan berharap hubungan kerjasama dan
pertalian persaudaraan yang erat lagi mesra
yang sedia wujud dan terjalin selama ini di
antara Negara Brunei Darussalam dengan
Malaysia akan bertambah kukuh dan berkem-
bang pada masa-masa yang akan datang.

Pada mengakhiri perutusan tersebut, baginda
berserta dengan Kebawah Duli Yang Maha
Mulia Paduka Seri Baginda Raja Isteri Pengiran

Anak Hajah Saleha binti Al-Marhum Pengiran
Pemancha Pengiran Anak Haji Mohamed Alam
berdoa ke hadrat Allah Subhanahu Wata'ala
semoga Kebawah Duli Yang Maha Mulia Seri
Paduka Baginda Yang Di-Pertuan Agong serta
Kebawah Duli Yang Maha Mulia Seri Paduka
Baginda Raja Permaisuri Agong serta kerabat
diraja sentiasa berada dalam keadaan sihat
walafiat dan dilanjutkan usia serta sentiasa di
dalam perlindungan dan pemeliharaan Allah
Subhanahu Wata'ala jua.

Berangkat ke Istiadat Pertabalan
Yang Di-Pertuan Agong Malaysia

KUALA LUMPUR, MALAYSIA, Rabu, 11
April. - Duli Yang Teramat Mulia Paduka Seri
Pengiran Muda Mahkota Pengiran Muda Haji
Al-Muhtadee Billah ibni Kebawah Duli Yang
Maha Mulia Paduka Seri Baginda Sultan Haji
Hassanal Bolkiah Mu'izzaddin Waddaulah,
Menteri Kanan di Jabatan Perdana Menteri
selaku wakil peribadi Kebawah Duli Yang
Maha Mulia Paduka Seri Baginda Sultan dan
Yang Di-Pertuan Negara Brunei Darussalam
dan Yang Teramat Mulia Paduka Seri Pengiran
Anak Isteri Pengiran Anak Sarah binti Pe-
ngiran Haji Salleh Ab. Rahaman berkenan
berangkat ke Istiadat Pertabalan Duli Yang
Maha Mulia Almu’tasimu Billahi
Muhibbuddin Tuanku Alhaj Abdul Halim
Mu’adzam Shah ibni Al-Marhum Sultan
Badlishah, Seri Paduka Baginda Yang Di-Per-
tuan Agong Malaysia Ke-14 di Istana Negara,
Malaysia.

Keberangkatan tiba Duli Yang Teramat Mu-
lia Paduka Seri Pengiran Muda Mahkota dan
Yang Teramat Mulia Paduka Seri Pengiran
Anak Isteri di Anjung Utama, Istana Negara
dijunjung oleh Menteri Penerangan, Komu-
nikasi dan Kebudayaan, Malaysia merangkap

Keberangkatan Negara
ke Turki kukuhkan
kerjasama kedua negara

DI DALAM

Muka 12 & 13

Muka 4

Pengerusi Jawatankuasa Khas Pertabalan,
Yang Berhormat Dato’ Seri Utama Dr. Rais
Yatim dan isteri, Yang Berbahagia Datin Seri
Utama Masnah Rais, serta Ahli-ahli Jawa-
tankuasa yang lain.

Duli Yang Teramat Mulia Paduka Seri Pe-
ngiran Muda Mahkota dan Yang Teramat Mulia
Paduka Seri Pengiran Anak Isteri kemudiannya
dijunjung berangkat ke Dewan Seri Maharaja
bersama-sama Duli-Duli Yang Maha Mulia
Raja-Raja dan Duli-Duli Yang Maha Mulia
Raja-Raja Permaisuri; Duli Yang Maha Mulia
Pemangku Raja; Tuan-Tuan Yang Terutama
Yang Di-Pertua - Yang Di-Pertua Negeri dan
Toh Puan - Toh Puan sebelum dijunjung
berangkat ke Balairong Seri, tempat upacara
Istiadat Pertabalan berlangsung.

Setelah selesai upacara Istiadat Pertabalan,
Seri Paduka Baginda Yang Di-Pertuan Agong
dan Seri Paduka Baginda Raja Permaisuri
Agong dijunjung berangkat beredar ke Dewan
Seri Maharaja. Juga berangkat sama ke Dewan
Seri Maharaja ialah Duli Yang Teramat Mulia
Paduka Seri Pengiran Muda Mahkota dan Yang
Teramat Mulia Paduka Seri Pengiran Anak
Isteri bersama-sama tetamu-tetamu khas diraja
yang lain sebelum dijunjung berangkat ke
Dewan Seri Negara bagi sesi bergambar
ramai.

Ke muka 24
Ke muka 3

Laporan : Samle Haji Jait
dari Kuala Lumpur, Malaysia

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara Brunei
Darussalam berkenan menghantar perutusan tahniah kepada Kebawah Duli Yang Maha Mulia Al-Sultan Almu'tasimu Billahi Muhibbuddin Tuanku Alhaj Abdul Halim Mu'adzam Shah ibni Al-Marhum Sultan Badlishah,Yang
Di-Pertuan Agong Malaysia Ke-XIV bersempena dengan Pertabalan baginda menjadi Seri Paduka Baginda Yang Di-Pertuan Agong Malaysia Yang Ke-14.

Laporan : Dk. Hajah Saidah Pg.
Haji Omaralli dari Ankara, Turki

KEBERANGKATAN
Negara

ke Republik Turki

BERANGKAT ke
Majlis Santapan

Diraja bagi
meraikan

Pertabalan

ANKARA, TURKI, Rabu, 11 April. - Kebawah
Duli Yang Maha Mulia Paduka Seri Baginda
Sultan Haji Hassanal Bolkiah Mu'izzaddin
Waddaulah ibni Al-Marhum Sultan Haji Omar

'Ali Saifuddien Sa'adul Khairi Waddien, Sultan
dan Yang Di-Pertuan Negara Brunei Darussalam
berpendapat keberangkatan baginda ke Republik
Turki akan memberi peluang untuk membin-
cangkan bidang-bidang kerjasama yang boleh
diterokai di antara Negara Brunei Darussalam dan
Republik Turki.

“Alhamdulillah, semasa lawatan ini kita telah
merintis jalan ke arah mengukuhkan lagi
kerjasama dengan menandatangani beberapa per-
janjian,” titah baginda dengan penuh gembira dan
bahagia pada Majlis Santap Malam yang
disembahkan oleh Presiden Republik Turki, Tuan
Yang Terutama Abdullah Gul di Istana Presiden
sempena Keberangkatan Negara ke republik ini.

Baginda berharap perjanjian-perjanjian
tersebut akan lebih merapatkan lagi persahabatan
dan meningkatkan kerjasama di antara rakyat
kedua-dua buah negara.

Di samping itu, baginda juga menghargai pan-
dangan Presiden Republik Turki di beberapa
forum mengenai usaha-usaha ke arah hala tuju
baru dalam hal ehwal hubungan antarabangsa
yang menekankan tentang kesefahaman,
toleransi dan sikap berbaik-baik.

Azman Haji Abdul Rahim,
Hajah Rosidah Haji Ismail

Penyelaras dan Reka Letak
Samle Haji Jait,

Khairul Shaharim Haji Abdul Ghafor,
Norliah Md. Zain,

Haji Ahmad Haji Salim,
Bolhassan Haji Abu Bakar

Penyemakan
Haji Besar Haji Mamit,

Ramlah Md. Nor,
Atikah Mohd. Asyraf,

Hajah Sujimawati Mejari,
Nurul Hazwani Abu Omar,

Siti Faizahanisah Awang Mahani,
Siti Noorzaimah Haji Nooralli,
Majdiah Hazirah Awang Lamit,

Siti Nadieya Haji Rahime

Mohammad Ike Iqrami Haji Suhaimi,
Muhammad Hamdanajib Haji Domeng,

Hajah Raini Haji Bidin,
Dk. Sahraini Pg. Haji Ismail,

Muhd. Zaidani Haji Zinin,
Mohammad Izzuddin Jeffree,

Ak. Muhd. Khairul Anuar Pg. Badaruddin

Pereka Letak

Hajah Musmariani Haji Mohammad,
Hafizatul Atikah Abdullah

Penterjemahan

Haji Ahat Haji Ismail,
Sahari Akim,

Siti Muslihat Haji Salleh,
Haji Aliddin Haji Moktal

PenyuntinganPemberitaan/Rencana

Hajah Zabaidah Haji Salat,
Pg. Hajah Fatimah Pg. Haji Md. Noor,
Dk. Hajah Saidah Pg. Haji Omaralli,

Hezlinawati Haji Abd. Karim,
Ak. Jefferi Pg. Durahman,

Wan Mohamad Sahran Wan Ahmadi,
Abdullah Asgar,

Abu Bakar Haji Abdul Rahman,
Dk. Siti Redzaimi Pg. Haji Ahmad,
Hajah Siti Zuraihah Haji Sulaiman,

Dk. Vivy Malessa Pg. Ibrahim,
Haniza Abdul Latif,

Rohani Haji Abdul Hamid,
Nooratini Haji Abas,

Khartini Hamir,
Saerah Haji Abdul Ghani,

Aimi Sani,
Aryentty Haji Ariffin

Ketua Penyuntingan

Pastikan bekalan air mudah diperolehi
Bismillahir Rahmanir Rahim

Assalamu’alaikum
Warahmatullahi Wabarakatuh

Selamat Petang dan Salam Sejahtera

TERLEBIH dahulu saya ingin meng-
ucapkan berbanyak terima kasih kepada
Pengerusi Majlis kerana menjemput

saya hadir ke Majlis Pelancaran Sambutan
Hari Air Sedunia 2012 bertemakan 'Water and
Food Security', di mana kita berpeluang
mengimbas kepentingan air di masa kini dan
akan datang serta cabaran-cabaran yang akan
ditempohi.

Jabatan Kerja Raya melalui Jabatan
Perkhidmatan Air telah memperingati Hari Air
Sedunia bermula sejak beberapa tahun yang
lepas. Seperti juga negara-negara lain, ia
bertujuan untuk mengingatkan kita semua
betapa pentingnya air dalam semua aspek
kehidupan kita dan bagaimana perlu
menjaganya dari segi memastikan bekalan
yang berterusan dan mudah diperolehi, kualiti
air yang bersih, dengan tidak ada pembaziran
dan mengawalnya dari pencemaran.

Dunia ketika ini menghadapi berma-
cam-macam cabaran di antaranya seperti
perubahan iklim, kepesatan bandar raya,
pencemaran sungai, pertambahan penduduk
dan juga pertumbuhan ekonomi yang semakin
pesat. Di samping itu, terdapat juga bencana
akibat paras air yang tinggi dan kemarau yang
berpanjangan dan bermacam-macam lagi
bencana berkaitan dengan air. Bencana ini,
disebabkan jarang sekali kita alami, menye-
babkan kita memandang ringan akan
permasalahannya kerana di Negara Brunei
Darussalam, kita dibekalkan dengan air bersih
yang mencukupi dan berpanjangan setiap hari
sejak beberapa dekad yang lalu.

Mengikut laporan yang diterbitkan oleh
Pertubuhan Bangsa-Bangsa Bersatu (iaitu
United Nations):-

* 3,575 juta orang mati setiap tahun akibat
penyakit berkaitan dengan air;

* 884 juta orang tidak menerima bekalan air
bersih iaitu 1 (satu) bagi setiap lapan orang;

* Sementara itu untuk menghasilkan satu
kilogram daging memerlukan 15,000 liter air;

* Untuk menghasilkan satu kilogram gan-
dum memerlukan 1,500 liter air;

* Laporan juga mengatakan untuk memberi
makan satu orang dalam sehari memerlukan di
antara 3,000 ke 5,000 liter air dan;

* Pertanian menggunakan 70 peratus
sumber air tawar dunia, tetapi hanya tiga
peratus air dapat digunakan untuk penduduk
dunia.

Perangkaan ini menunjukkan Tanpa Air
Tiada Bekalan Makanan. Ini adalah antipati
mesej yang disampaikan oleh Menteri
Pertanian Perancis semasa Persidangan
Menteri-Menteri di Persidangan Air Sedunia
Ke-6 yang telah berlangsung pada 13 Mac
2012 di Marseille, Perancis. Adalah juga
dijangkakan pada tahun 2050 untuk memberi
makan sembilan bilion orang penduduk di
dunia ini memerlukan tambahan penghasilan
makanan sebanyak 70 peratus. Semua ini
adalah antara cabaran yang berat yang perlu

ditangani bagi membekalkan lebih banyak
makanan yang berkhasiat.

Pada tahun ini tema Hari Air Sedunia ialah
'Water and Food Security' atau 'Keselamatan
Air dan Makanan' di mana agenda air dan
makan akan menjadi bahan perbincangan di
RIO + 20 Earth Summit yang akan diadakan
pada bulan Jun tahun ini.

Seperti mana yang dialami oleh kebanyakan
negara di seluruh dunia, Negara Brunei
Darussalam juga tidak terlepas daripada
ancaman kekurangan air dan dalam
Rancangan Kemajuan Negara sejak dahulu
lagi, infrastruktur seperti loji rawatan air,
sistem rangkaian bekalan air dan perparitan
yang sempurna sentiasa diperuntukkan dan ini
memerlukan perbelanjaan yang besar. Kesan
dari perubahan iklim, sektor pertanian
mengharungi ketidaktentuan disebabkan
bencana alam seperti kemarau dan banjir.
Negara penghasil pertanian perlu melabur
dalam kajian dan pembangunan semata-mata
untuk menghasilkan tanaman dan benih yang
berdaya tahan serta sistem pengaliran yang
cekap, di samping memelihara ekosistem yang
ada.

Kehidupan manusia masa kini tidak sama
dengan kehidupan yang lalu dan kehidupan
yang akan datang. Dunia akan memerlukan
lebih banyak tenaga disebabkan pertumbuhan
penduduk dan perkembangan perbandaran dan
sebagainya. Air, tenaga dan makanan adalah
berhubung kait, sebagai contoh kita perlu
tenaga untuk menghidupkan jentera bagi
kegunaan sistem pengairan dan pam-pam air
bagi membekalkan air bersih kepada setiap
rumah.

Semua orang tahu bekalan air bersih yang
mencukupi akan memberikan kita kesihatan
yang akan menjana pertumbuhan ekonomi dan
meningkat taraf kehidupan kita. Kita

bayangkan jika bekalan air terputus sama ada
di rumah atau di pejabat, kita akan merasa
gelisah dan marah. Bayangkan pula kesusahan
yang dialami oleh kanak-kanak di negara
membangun yang terpaksa mendapatkan air di
sungai-sungai tercemar dan juga sesetengah
penduduk yang terpaksa mengharung jalan
sehingga 25 kilometer jauhnya setiap hari
semata-mata hanya untuk mendapatkan satu
atau dua baldi air sungai yang bersih. Kita
jarang sekali memikirkan perkara sedemikian
kerana setiap hari kita dilimpahi dengan
kemudahan bekalan air bersih dan sistem
infrastruktur yang baik di mana pengurusan,
penyelenggaraan dan pemeliharannya
memerlukan perbelanjaan yang besar.

Bila kita mengamati pengertian Sambutan
Hari Air Sedunia pada hari ini, kita perlu
mengambil tindakan dan penyelesaian yang
menyeluruh bagi bertindak balas dalam kita
menyahut semua cabaran berhubung dengan
isu-isu permasalahan air. Kita perlu
mengambil tindakan yang bersesuaian dalam
melindungi, memelihara sungai-sungai dan
berjimat dalam penggunaan air. Kemajuan
teknologi bukanlah cabaran sebenar tetapi
memberikan kesedaran mengenai kepentingan
air dan kekurangannya kepada penduduk
Negara Brunei Darussalam adalah cabaran
yang utama. Sudah tiba masanya di mana
pendidikan mengenai isu-isu air perlu
dimulakan dan dipertingkatkan.

Di Negara Brunei Darussalam penggunaan
air sebanyak 450 liter bagi setiap orang dalam
sehari adalah di antara yang tertinggi di dunia,
jika dibandingkan dengan negara jiran yang
mana penggunaan hanyalah dalam kadar 150
liter hingga 280 liter bagi setiap orang dalam
sehari. Kita akan silap jika menganggap
bekalan air yang ada sekarang akan berterusan
dan mudah diperolehi kerana kebanyakan
negara di dunia ini zaman kesenangan
mendapatkan bekalan air sudah berlalu. Oleh
kerana yang demikian, kita perlu mening-
katkan dan memperbaiki cara pengurusan
bekalan air di rumah, di pejabat dan juga di
dalam sistem bekalan air kita. Semua pen-
dekatan ini adalah penting bagi mengurangkan
pembaziran dan memastikan bekalan air kita
terjamin di masa akan datang. Itulah tujuannya
kita mengadakan dan memperingati 'Hari Air
Sedunia' setiap tahun, dengan tema yang
berlainan, iaitu untuk kita mengambil langkah
yang tertentu untuk menjaga keselamatan air,
untuk kita menghargai air yang ada pada masa
ini mudah kita dapati di negara ini dan untuk
memastikan bekalan air sentiasa mencukupi
bukan sahaja untuk kita tetapi untuk generasi
yang akan datang.

Sebagai penutup saya sekali lagi ingin
mengucapkan berbanyak terima kasih kepada
Jabatan Kerja Raya khususnya, Jawatankuasa
Penganjur Hari Air Dunia 2012, Jabatan
Perkhidmatan Air di atas usaha mereka dalam
sama-sama menganjurkan Majlis Pelancaran
pada hari ini dan akhirnya, dengan
mendahulukan kalimah Bismillahir Rahmanir
Rahim, maka saya sukacita merasmikan
Sambutan Hari Air Sedunia Tahun 2012
bertemakan 'Water and Food Security'.

MENTERI Pembangunan, Yang Berhormat
Pehin Orang Kaya Indera Pahlawan Dato Seri
Setia Awang Haji Suyoi bin Haji Osman
semasa berucap dalam Majlis Pelancaran
Sambutan Hari Air Sedunia Tahun 2012
bertemakan 'Water and Food Security' pada
hari Khamis, 29 Rabiulakhir 1433 Hijriah / 22
Mac 2012 Masihi di Waterfront, Bandar Seri
Begawan.

BERSAMA MEMBANTERAS PUGUT

N AMPAKNYA perbuatan merosak barang (van-
dalisme) termasuk harta benda milik kerajaan
terus saja berlaku di negara ini. Perbuatan oleh

pihak atau individu yang tidak bertanggungjawab
tersebut berterusan disebalik langkah-langkah mem-
bendungnya. Akibatnya pemilik barang atau harta
benda yang dirosakkan tersebut terpaksa menanggung
kerugian atau mengeluarkan sejumlah wang bagi
mengganti atau membaikpulihnya. Perbelanjaan ter-
sebut dibuat memandangkan barang atau harta benda
tersebut penting untuk diperbaiki kerana jika tidak ianya
boleh menyebabkan kesulitan kepada orang ramai atau
mengancam keselamatan mereka.

Di Negara Brunei Darussalam perbuatan merosakan
barang atau harta benda dipanggil sebagai ‘pugut’ dan
pelakunya sebagai ‘Si Pugut’. Sebenarnya, perbuatan
tersebut berlaku di mana-mana negara dan ada
antaranya menjadi satu masalah besar dihadapi oleh
pihak berkuasa sehingga terpaksa memperuntukkan
berjuta-juta ringgit untuk menanganinya. Jumlah ter-
sebut sebenarnya lebih bermanfaat digunakan untuk
projek-projek kemajuan dan pembangunan yang lain
jika pugut tidak berlaku.

Menurut kajian, ada beberapa sebab utama orang
melakukan pugut, antaranya kerana melepaskan geram
atau marah, kebosanan dan keseronokan semata-mata.
Pugut sering dikaitkan dengan golongan remaja di-
sebabkan pengaruh rakan sebaya khususnya mereka
yang tercicir atau mengalami masalah keluarga. Selain
itu ibu bapa juga boleh mendorong anak kepada
perbuatan pugut seperti membuang sampah daripada
kenderaan semasa memandu. Begitu juga media massa
yang mempunyai pengaruh dan kesan yang amat kuat
sekali melalui tayangan adegan-adegan negatif
daripada filem-filem atau rancangan yang mempunyai
unsur-unsur perlakuan pugut.

Harta benda yang dirosakkan ialah papan-papan
tanda, pondok telefon dan tandas awam termasuk yang
disediakan diperhentian bas atau taman-taman riadah.
Walaupun tidak memudaratkan dan menyebabkan
kerosakan yang kekal, pugut mencemarkan tempat
tumpuan orang ramai. Bayangkan jika gambar, lukisan
atau perkataan tidak senonoh diconteng ke atas papan
tanda, dinding bangunan atau di mana saja? Sudah
tentu ianya memalukan dan tidak mustahil boleh
mendorong seseorang kepada perbuatan jenayah
seperti rogol, mencabul kehormatan dan hubungan
seks bebas.

Bagi negara yang mempunyai pelbagai bangsa dan
kaum, perbuatan menconteng boleh mengancam
keamanan jika ianya bertujuan untuk menimbulkan
konflik dan pergaduhan. Jika ini berlaku sudah se-
tentunya akan menyebabkan usaha kerajaan negara
terbabit untuk mewujudkan dan mengekalkan per-
paduan kaum dan agama menjadi bertambah sukar,
sekali gus mengancam keselamatan dan kestabilan
negara.

Pugut bukan sahaja menyebabkan kerugian wang
bahkan juga masa. Bayangkan dalam keadaan yang
memerlukan tindakan segera, posmen tidak dapat
menghantar dokumen atau persuratan penting tepat
pada masanya kerana ketiadaan tanda simpang jalan
yang telah dirosakkan. Begitu juga dalam kes-kes
kecemasan dalam mana pasukan keselamatan seperti
polis, bomba dan perubatan gagal sampai ke tempat
yang dimaksudkan hanya kerana ketiadaan papan
tanda yang sangat diperlukan dalam memberikan
haluan yang betul. Besar kemungkinan kematian boleh
berlaku.

Kesimpulannya perbuatan pugut tidak boleh dibiar-
kan. Semua pihak termasuk ibu bapa, sekolah dan
media massa perlu berusaha membantu dalam
kempen-kempen menangani perbuatan pugut. Tahap
kesedaran sivik masyarakat perlu dipertingkatkan lagi.
Kitani perlu berusaha bersama-sama menanamkan ke-
sedaraan dalam diri setiap rakyat dan penduduk di
negara ini untuk memiliki rasa tanggungjawab dengan
menyayangi dan menghormati harta awam untuk ke-
mudahan masyarakat hari ini dan generasi masa depan.
- Pengarang.

Selepas itu, Duli Yang
Teramat Mulia dan Yang
Teramat Mulia berkenan ber-
angkat meninggalkan majlis.

Berangkat sama ialah Yang
Amat Mulia Pengiran Muda
Abdul Qawi ibni Duli Yang
Teramat Mulia Paduka Seri
Pengiran Perdana Wazir Sa-
hibul Himmah Wal-Waqar
Pengiran Muda Mohamed
Bolkiah.

Duli Yang Maha Mulia Al-
mu’tasimu Billahi
Muhibbuddin Tuanku AlHaj
Abdul Halim Mu’adzam
Shah ibni Almarhum Sultan
Badlishah diisytiharkan men-
jadi Seri Paduka Baginda
Yang Di-Pertuan Agong
Malaysia Ke-14 pada 13 Di-
sember 2011 untuk menggan-
tikan Duli Yang Maha Mulia
Al-Wathiqu Billah Tuanku
Mizan Zainal Abidin ibni
Almarhum Sultan Mahmud
Al-Muktafi Billah, Seri Pa-
duka Baginda Yang
Di-Pertuan Agong Ke-13.

Dari muka 1

DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah, Menteri
Kanan di Jabatan Perdana Menteri selaku wakil peribadi Kebawah Duli Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam dan Yang Teramat Mulia Paduka Seri Pengiran Anak
Isteri Pengiran Anak Sarah binti Pengiran Haji Salleh Ab. Rahaman berkenan bergambar ramai bersama Seri Paduka Baginda Yang Di-Pertuan Agong Malaysia dan Seri Paduka Baginda Raja Permaisuri Agong serta Duli-Duli
Yang Maha Mulia Raja-Raja dan Duli-Duli Yang Maha Mulia Raja-Raja Permaisuri; Duli Yang Maha Mulia Pemangku Raja, Tuan-Tuan Yang Terutama Yang Di-Pertua - Yang Di-Pertua Negeri dan Toh Puan - Toh Puan di Istiadat
Pertabalan di Istana Negara, Malaysia.

DULI Yang Teramat Mulia dan Yang Teramat Mulia berbual mesra bersama Duli-Duli Yang Maha Mulia Raja-Raja sejurus berangkat ke Istiadat Pertabalan Seri Paduka Baginda Yang
Di-Pertuan Agong Malaysia Ke-14.

DULI Yang Teramat Mulia dan
Yang Teramat Mulia ketika ber-
kenan berangkat ke Istiadat
Pertabalan Seri Paduka Bagin-
da Yang Di-Pertuan Agong Ma-
laysia Ke-14 (kanan).

DULI Yang Teramat Mulia dan
Yang Teramat Mulia bersama
tetamu-tetamu khas Diraja di Is-
tana Negara ketika berkenan
berangkat ke Istiadat Pertaba-
lan Seri Paduka Baginda Yang
Di-Pertuan Agong Malaysia
Ke-14 (bawah).

DULI Yang Teramat Mulia dan Yang Teramat Mulia berbual mesra bersama Seri Paduka
Baginda Yang Di-Pertuan Agong Malaysia Ke-14 dan Duli-Duli Yang Maha Mulia Raja-Raja dan
Duli Yang Maha Mulia Raja Permaisuri.

Berangkat ke Istiadat Pertabalan
Yang Di-Pertuan Agong Malaysia

Berangkat ke Majlis Santapan
Diraja bagi meraikan Pertabalan

KUALA LUMPUR, MALAYSIA, Rabu, 11 April. -
Duli Yang Teramat Mulia Paduka Seri Pengiran Muda
Mahkota Pengiran Muda Haji Al-Muhtadee Billah
ibni Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu'izzaddin
Waddaulah, Menteri Kanan di Jabatan Perdana
Menteri selaku wakil peribadi Kebawah Duli Yang
Maha Mulia Paduka Seri Baginda Sultan dan Yang
Di-Pertuan Negara Brunei Darussalam dan Yang
Teramat Mulia Paduka Seri Pengiran Anak Isteri
Pengiran Anak Sarah binti Pengiran Haji Salleh
Ab. Rahaman berkenan berangkat menghadiri Majlis
Santapan Diraja bagi meraikan Pertabalan Duli Yang
Maha Mulia Almu’tasimu Billahi Muhibbuddin
Tuanku AlHaj Abdul Halim Mu’adzam Shah ibni
Almarhum Sultan Badlishah, Seri Paduka Baginda
Yang Di-Pertuan Agong Malaysia Ke-14 yang
berlangsung di Istana Negara, Malaysia.

Keberangkatan Duli Yang Teramat Mulia Paduka
Seri Pengiran Muda Mahkota dan Yang Teramat Mulia
Paduka Seri Pengiran Anak Isteri di Anjung Utama,
Istana Negara dijunjung oleh Menteri Penerangan,
Komunikasi dan Kebudayaan, Malaysia merangkap
Pengerusi Jawatankuasa Khas Pertabalan, Yang Ber-
hormat Dato’ Seri Utama Dr. Rais Yatim dan isteri,
Yang Berbahagia Datin Seri Utama Masnah Rais; serta
Ahli-ahli Jawatankuasa yang lain sebelum dijunjung
berangkat ke Dewan Seri Maharaja.

Dari Dewan Seri Maharaja, Seri Paduka Baginda
Yang Di-Pertuan Agong; Seri Paduka Baginda Raja
Permaisuri Agong; Duli Yang Teramat Mulia Paduka

Seri Pengiran Muda Mahkota dan Yang Teramat Mulia
Paduka Seri Pengiran Anak Isteri dijunjung berangkat
bersama-sama Duli-Duli Yang Maha Mulia
Raja-Raja; Duli-Duli Yang Maha Mulia Raja-Raja
Permaisuri; Duli Yang Maha Mulia Pemangku Raja;
Tuan-Tuan Yang Terutama Yang Di-Pertua - Yang
Di-Pertua Negeri dan Toh Puan-Toh Puan; Yang Amat
Berhormat Perdana Menteri Malaysia; Yang Amat
Berhormat Timbalan Perdana Menteri Malaysia dan
isteri ke Dewan Seri Negara bagi sesi bergambar
sebelum dijunjung berangkat ke Dewan Santapan.

Sebelum Majis Santapan Diraja bermula, doa
dibacakan oleh Mufti Wilayah Persekutuan, Yang
Berbahagia Datuk Wan Haji Zahidi bin Wan Teh.

Setelah selesai Majlis Santapan Diraja, Seri Paduka
Baginda Yang Di-Pertuan Agong dan Seri Paduka
Baginda Raja Permaisuri Agong; Duli Yang Teramat
Mulia Paduka Seri Pengiran Muda Mahkota dan Yang
Teramat Mulia Paduka Seri Pengiran Anak Isteri
dijunjung berangkat beredar ke Anjung Utama
bersama-sama tetamu-tetamu khas diraja yang lain
sebelum berangkat meninggalkan majlis.

Berangkat sama ialah Yang Amat Mulia Pengiran
Muda Abdul Qawi ibni Duli Yang Teramat Mulia
Paduka Seri Pengiran Perdana Wazir Sahibul Himmah
Wal-Waqar Pengiran Muda Mohamed Bolkiah.

Duli Yang Maha Mulia Almu’tasimu Billahi
Muhibbuddin Tuanku Alhaj Abdul Halim Mu’adzam
Shah ibni Al-Marhum Sultan Badlishah ditabalkan
menjadi Yang Di-Pertuan Agong Malaysia Ke-14
pada istiadat yang gilang-gemilang di Istana Negara.

Istiadat Pertabatalan Seri Paduka Baginda Yang
Di-Pertuan Agong juga menyaksikan istiadat penuh
kebesaran dan keunikan Raja-Raja Melayu. Tiupan
nafiri dan pukulan-pukulan nobat oleh Kumpulan
Nobat Diraja Kedah bergema di Balairong Seri
menyerikan lagi majlis.

Laporan :
Samle Haji Jait

Foto : Masri Osman, Mohd. Zul-Izzi Haji Duraman
dari Kuala Lumpur, Malaysia

DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah, Menteri
Kanan di Jabatan Perdana Menteri selaku wakil peribadi Kebawah Duli Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam dan Yang Teramat Mulia Paduka Seri Pengiran Anak
Isteri Pengiran Anak Sarah binti Pengiran Haji Salleh Ab. Rahaman berkenan berangkat menghadiri Majlis Santapan Diraja bagi meraikan Pertabalan Duli Yang Maha Mulia Almu’tasimu Billahi Muhibbuddin Tuanku Alhaj
Abdul Halim Mu’adzam Shah ibni Al-Marhum Sultan Badlishah, Seri Paduka Baginda Yang Di-Pertuan Agong Malaysia Ke-14.

DULI Yang Teramat Mulia dan Yang Teramat Mulia beramah mesra bersama Duli Yang Maha
Mulia Almu’tasimu Billahi Muhibbuddin Tuanku Alhaj Abdul Halim Mu’adzam Shah ibni
Al-Marhum Sultan Badlishah, Seri Paduka Baginda Yang Di-Pertuan Agong Malaysia Ke-14
dan Seri Paduka Baginda Raja Permaisuri Agong.

DULI Yang Teramat Mulia dan Yang Teramat Mulia ketika berangkat di Majlis Santapan Diraja
bagi meraikan Pertabalan Seri Paduka Baginda Yang Di-Pertuan Agong Malaysia Ke-14 di
Istana Negara.

DULI Yang Teramat Mulia dan Yang Teramat Mulia ketika berangkat ke Majlis Santapan Diraja
(kiri), sementara gambar atas, berangkat sama ialah Yang Amat Mulia Pengiran Muda Abdul
Qawi ibni Duli Yang Teramat Mulia Paduka Seri Pengiran Perdana Wazir Sahibul Himmah
Wal-Waqar Pengiran Muda Mohamed Bolkiah.

TVRO Parabola akan diperkenalkan di negara ini
Oleh : Dk. Siti Redzaimi Pg. Haji AhmadKunjungan muhibah kukuhkan

kerjasama pelbagai bidang

BANDAR SERI BEGAWAN, Isnin, 9 April.
- Hubungan persahabatan dan kerjasama
dalam pelbagai bidang di antara Negara
Brunei Darussalam dan Bangladesh teruskan
diperkukuhkan.

Sehubungan itu, Menteri Hal Ehwal Dalam
Negeri, Yang Berhormat Pehin Udana Khatib
Dato Paduka Seri Setia Ustaz Haji Awang Ba-
daruddin bin Pengarah Dato Paduka
Haji Othman menerima kunjungan muhibah
Menteri Buruh dan Pekerjaan dan Kebajikan
Pekerja Seberang Laut Bangladesh, Tuan
Yang Terutama Engineer Khander Mosharraf
Hossain di Kementerian Hal Ehwal Dalam Ne-
geri (KHEDN), di sini.

Turut hadir ialah Timbalan Menteri Hal Ehwal
Dalam Negeri, Yang Dimuliakan Pehin Datu
Lailaraja Mejar Jeneral (B) Dato Paduka Seri Haji
Awang Halbi bin Haji Mohd. Yussof; Pesu-
ruhjaya Tinggi Bangladesh ke Negara Brunei
Darussalam, Tuan Yang Terutama M. Shameem

Ahsan, Setiausaha-Setiausaha Tetap dan
Timbalan-Timbalan Setiausaha Tetap.

Kunjungan hormat itu menandakan
persefahaman dan kerjasama yang erat di antara
kedua-dua buah negara dan merupakan satu
peluang untuk bertukar-tukar pandangan dan
maklumat dalam perkara-perkara yang menjadi
kepentingan bersama.

Sejurus selepas kunjungan hormat,
kedua-dua belah pihak telah mengadakan
perbincangan di antara pegawai-pegawai
kanan KHEDN termasuk Jabatan Buruh
dan Jabatan Imigresen dan Pendaftaran bersama
rombongan Kerajaan Bangladesh.

TYT dan rombongan mengadakan lawatan
kerja selama empat hari ke negara ini bermula
pada 8 hingga 11 April 2012.

Oleh : Rohani Haji Abdul Hamid

MENTERI Hal Ehwal Dalam Negeri, Yang Berhormat Pehin Udana Khatib Dato Paduka Seri Setia Ustaz Haji
Awang Badaruddin bin Pengarah Dato Paduka Haji Othman menerima kunjungan muhibah Menteri Buruh
dan Pekerjaan dan Kebajikan Pekerja Seberang Laut Bangladesh, Tuan Yang Terutama Engineer Khander
Mosharraf Hossain. - Foto : Pg. Haji Bahar Pg. Haji Omar.

MENTERI Perhubungan,
Yang Berhormat Pehin
Orang Kaya Hamzah
Pahlawan Dato Seri
Setia Awang Haji Abdul-
lah bin Begawan Mudim
Dato Paduka Haji Bakar
semasa Dialog Menge-
nai Cadangan Dasar
Menangani TVRO. -
Foto : Pg. Haji Bahar
Pg. Haji Omar

Persidangan Antarabangsa Hak-Hak Wanita Islam Dalam Dunia Moden :

JERUDONG, Rabu, 11 April. - Yang Teramat
Mulia Paduka Seri Pengiran Anak Puteri Hajah
Muta-Wakkilah Hayatul Bolkiah binti Kebawah
Duli Yang Maha Mulia Paduka Seri Baginda
Sultan Haji Hassanal Bolkiah Mu'izzaddin

Waddaulah berkenan
berangkat ke Persi-
dangan Antarabangsa
Hak-Hak Wanita
Islam Dalam Dunia
Moden anjuran
Fakulti Syariah dan
Undang - Undang
Universiti Islam
Sultan Sharif Ali
(UNISSA).

Persidangan itu
berlangsung selama
dua hari bermula
pada 11 April 2012
di Pusat Persidangan
Pertahanan Antara-
bangsa (BRIDEX),
di sini.

Hadir selaku teta-
mu kehormat dan

merasmikan persidangan itu ialah Peguam
Negara, Yang Berhormat Datin Seri Paduka
Dayang Hajah Hayati binti Pehin Orang Kaya
Shahbandar Dato Seri Paduka Haji Mohd.
Salleh.

Persidangan yang diadakan pada tahun ini
bertemakan 'Mempertahankan Hak Wanita
Islam' dan akan mengetengahkan tentang
sumbangan wanita dalam pembangunan negara
dan bangsa yang merupakan satu perkara yang
tidak dapat dinafikan.

Sebanyak 22 kertas kerja akan dibentangkan
dalam persidangan tersebut yang antara lain
akan menumpukan beberapa bidang tertentu
antaranya hak sosial (dalam perkahwinan,
perceraian) hak ekonomi (dalam perwarisan,
perniagaan, karier dan lain-lain) hak politik dan
hal dalam pendidikan.

Pembentangan disampaikan dalam bahasa

Inggeris, Melayu dan Arab dan pada hari
pertama persidangan, sembilan kertas kerja
dibentangkan dengan dibahagikan dua sesi pagi
dan petang.

Antara lain objektif persidangan adalah
sebagai wadah dialog mengenai isu-isu hak
wanita Islam dalam sistem sosial semasa. Selain
dihasratkan menjadi sarana akademik kepada
para pakar, sarjana, cendekiawan dan mereka
yang berminat untuk bertukar-tukar pandangan
dan hasil kajian mereka mengenai hak wanita
sekali gus mengenal pasti cabaran dan
halangan yang dihadapi oleh wanita Islam serta
tindakan-tindakan yang patut dibuat untuk

mengatasi halangan berkenaan.
Melalui persidangan tersebut, adalah

diharapkan akan dapat menyumbang kepada
jalinan kerjasama akademik antara UNISSA
dan institusi pengajian tinggi luar negara serta
memberi ruang kepada ahli akademik tempatan,
serantau dan antarabangsa berdiskusi secara
ilmiah mengenai topik dan kajian semasa yang
berkaitan dengan hak wanita Islam.

Turut hadir ialah Pemangku Menteri
Pendidikan, Yang Mulia Dato Seri Setia
Awang Haji Yusoff bin Haji Ismail; Rektor
UNISSA, Dr. Haji Serbini bin Haji Matahir dan
pegawai-pegawai kanan kerajaan.

BANDAR SERI
BEGAWAN, Selasa,
10 April. - Berdasarkan
kajian yang
dibuat, Negara Brunei
Darussalam sahaja
yang mengamalkan la-
ngit terbuka dalam pe-
mancaran, manakala
negara-negara antara-
bangsa yang lain me-
ngadakan sekatan ter-
hadap dan penerimaan
isi kandungan televis-
yen yang disiarkan.

Ini adalah bagi
mengelakkan isi kan-
dungan yang bercang-
gah dengan kepenti-
ngan negara berkenaan
yang tidak diingini
untuk mempengaruhi
pengguna media terse-
but.

Berasaskan tanda
aras antarabangsa
kesesuaian negara ini,
pihak Kementerian
Perhubungan dan
Pihak Berkuasa Indus-
tri Teknologi Info-
Komunikasi Brunei
Darussalam (AiTi) ber-
hasrat untuk memper-
kenalkan satu dasar ba-
gi penggunaan sistem
televisyen receive only
(TVRO) atau lebih di-
kenali dengan nama
Parabola di negara ini.

Perkara tersebut
dijelaskan oleh Menteri
Perhubungan, Yang
Berhormat Pehin
Orang Kaya Hamzah
Pahlawan Dato Seri Se-
tia Awang Haji
Abdullah bin Begawan
Mudim Dato
Paduka Haji Bakar
semasa Dialog

Mengenai Cadangan
Dasar Menangani
TVRO bertempat di
Dewan Amar Pah-
lawan, Kementerian
Perhubungan, di sini.

Menurut Yang
Berhormat, perkhidma-
tan TVRO ini diper-
kenalkan pada awalnya
adalah bagi memberi-
kan perkhidmatan al-
ternatif kepada per-
khidmatan media yang
sedia ada pada tahun
1990-an yang mana
pada ketika itu hanya
dua sahaja saluran ran-
cangan disiarkan me-
lalui televisyen.

“Antara isu TVRO
yang dibangkitkan ada-
lah termasuk program
yang disiarkan melalui
TVRO tidak dapat me-
nyumbang terhadap
perkembangan industri
penyiaran tempatan
malah sebaliknya boleh
menjadi saingan secara
langsung kepada
penyiar tempatan,”
tegas Yang Berhormat.

Yang Berhormat me-
nambah dengan adanya
perkhidmatan Pay-TV’
bersama dengan isu-isu
TVRO yang ditimbul-
kan, Negara Brunei Da-
russalam perlu menge-
maskinikan dasar
penyiarannya bagi
memastikan kese-
suaian masa kini.

Jelas Yang Berhor-
mat, apa yang
diharapkan melalui da-
sar ini adalah untuk
menjadikan industri
penyiaran di Negara
Brunei Darussalam
lebih teratur, dinamik,

vibrant, terkawal,
mempunyai identiti
sendiri, memenuhi
cita rasa awam,
di samping dapat
menyumbang kepada
pertumbuhan industri
tempatan.

Yang Berhormat me-
nyatakan, dalam masa
yang sama pihak Ke-
menterian Perhubu-
ngan dan AiTi sedang
berusaha untuk mem-
perkembangkan dan
memajukan lagi indus-
tri penyiaran bagi
memastikan kualiti
yang tinggi bagi
program - program
yang disiarkan dan
dapat diterima di
negara ini dan kua-
liti-kualiti itu adalah
daripada segi hiburan,
informasi, data dan
pembentukan akhlak.

“Dengan adanya
kemajuan dan kebaikan
ke arah industri penyia-
ran ini, barulah diharap
ia akan dapat menyum-
bang ke atas pertum-
buhan ekonomi dan
pertumbuhan minda di
Negara Brunei Darus-
salam,” kata Yang Ber-
hormat.

Sementara itu Peno-
long Ketua Eksekutif
AiTi, Awang Hairul
Mohd. Daud bin Haji
Abdul Karim kemu-
dian menyampaikan
taklimat mengenai
cadangan dasar TVRO
di negara ini.

Juga hadir pada
dialog tersebut ialah
Ahli-ahli Majlis
Mesyuarat Negara, Se-
tiausaha Tetap dan
Timbalan Setiausaha
Tetap Kementerian
Perhubungan, pega-
wai-pegawai, para

penghulu mukim serta
ketua kampung bagi
Daerah Brunei dan
Muara dan Tembu-
rong.

Objektif utama
dialog tersebut adalah
untuk melibatkan
orang ramai melalui
konsultasi dalam cada-
ngan dasar bagi peng-
gunaan TVRO atau Pa-
rabola di
negara ini sebelum me-
neruskannya untuk di-
sosialkan dan dilaksa-
nakan.

Antara isu yang
dibangkitkan termasuk
cabaran-cabaran me-
ngawalnya, memantau
dan menapis program -
program TVRO yang
diudarakan secara per-
cuma atau free to air
yang di luar daripada
bidang kuasa Kemen-
terian Perhubungan.

Dialog seumpama-
nya akan diadakan
minggu depan di
Daerah Belait.

YANG Teramat Mulia Paduka Seri Pengiran Anak Puteri Hajah Muta-Wakkilah Hayatul Bolkiah binti Kebawah
Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah berkenan
berangkat ke Persidangan Antarabangsa Hak-Hak Wanita Islam Dalam Dunia Moden anjuran Fakulti Syariah
dan Undang-Undang Universiti Islam Sultan Sharif Ali (UNISSA).

Wadah dialog isu-isu
hak wanita Islam

Oleh :
Hajah Siti Zuraihah Haji Awang Sulaiman,

Rohani Haji Abdul Hamid
Foto : Dk. Nur Hafilah Pg. Osman

PEGUAM Negara, Yang
Berhormat Datin Seri
Paduka Dayang Hajah
Hayati binti Pehin Orang
Kaya Shahbandar Dato
Seri Paduka Haji Mohd.
Salleh berucap pada
perasmian Persidangan
Antarabangsa Hak-Hak
Wanita Islam Dalam Dunia
Moden.

PEMANGKU Menteri Pendidikan bersama pegawai-pegawai kanan Kementerian Pendidikan, UBD, BELTA
dan para hadirin yang lain dalam Majlis Perasmian Persidangan Antarabangsa Persatuan Guru-Guru Bahasa Inggeris
Brunei (BELTA) Kali Ke-4.

Oleh : Dk. Siti Redzaimi Pg. Haji Ahmad
Foto : Mohd. Zul-Izzi Haji Duraman

PEMANGKU Menteri Pendidikan,
Yang Mulia Dato Seri Setia Awang
Haji Yusoff bin Haji Ismail berucap
dalam Majlis Perasmian Persida-
ngan BELTA Kali Ke-4.

Oleh : Dk. Siti Redzaimi Pg. Haji Ahmad

“ MELALUI usaha-usaha
Kementerian Pendidikan bersama

rakan-rakan program serantau
dan antarabangsa adalah

merupakan sebahagian daripada
strategi jangka masa panjang

untuk mencapai objektif SPN21
dan juga Rancangan

Kemajuan Negara visi 2035 ber-
kaitan dengan pendidikan, per-

kembangan sumber manusia, pem-
bangunan keupayaan

dan kepelbagaian ekonomi. ”
- Pemangku Menteri Pendidikan

Pendekatan holistik kepada transformasi
pendidikan dalam Forum Pembelajaran Asia Pasifik
BANDAR SERI BEGA-
WAN, Sabtu, 31 Mac. - Lebih
250 orang guru, pemimpin
sekolah, pemimpin pendi-
dikan dan pegawai-pegawai
kerajaan daripada lebih 17
buah negara menghadiri
Rakan Kongsi Forum
Pembelajaran Asia Pasifik
2012 di Pusat Konvensyen
Skycity di Auckland,
New Zealand pada 20 hingga
22 Mac 2012.

Negara Brunei Darussalam
diwakili 13 perwakilan
yang terdiri daripada pendidik
dan pegawai-pegawai dari
Kementerian Pendidikan
Negara Brunei Darussalam.
Juga menyertai delegasi
Negara Brunei Darussalam
Setiausaha Tetap (Pendidikan
Teras) Kementerian Pendi-
dikan, Awang Haji Mahrub
bin Haji Murni.

Rakan Kongsi Dalam
Pembelajaran adalah satu
inisiatif oleh Microsoft untuk
menyokong memajukan

kualiti pendidikan untuk
kemajuan ekonomi dengan
membina perkongsian dengan
kerajaan dan sekolah untuk
mengintegrasikan teknologi
ke dalam ajaran, pembelajaran
dan penyelidikan.

Secara umum, rakan-rakan
dalam pembelajaran adalah
benar-benar membantu untuk
menyediakan satu mekanisme
untuk memacu perubahan
dalam sistem pendidikan
melalui membolehkan akses
kepada teknologi, yang
menyokong kepimpinan,
membina kapasiti pendidik
di seluruh dunia untuk
menyokong pembelajaran
bertumpukan pelajar bagi
kemahiran abad ke-21.

Rakan kongsi terkini dalam
Pembelajaran Asia dan Forum
Pasifik di New Zealand adalah
satu acara antarabangsa yang
disokong oleh Kementerian
Pendidikan New Zealand dan
menyediakan peluang yang
unik untuk para pendidik yang

paling inovatif dan pemimpin
sekolah dari seluruh rantau
Asia untuk datang bersama
untuk berkongsi dan beker-
jasama dalam amalan inovatif
dengan tujuan mengiktiraf
pendidik yang inovatif dan
menyediakan peluang bagi
pendidik untuk belajar dan
bekerjasama pada peringkat
global projek berkenaan.

Di peringkat global,
terdapat keperluan yang
memaksa untuk menyuarakan
keinginan keupayaan dan
kemahiran abad ke-21 untuk
pelajar, membentuk pengala-
man pembelajaran kurikulum
yang jelas perkembangannya,
serta untuk menerapkan ke
dalam pengajaran pembela-
jaran dan amalan penilaian.

Forum menjalankan sia-
satan kerjasama bagaimana
teknologi abad ke-21 boleh
membangunkan keupayaan
dan kemahiran abad ke-21
untuk pembelajaran yang
lebih kuat.

Dalam tempoh tiga hari,
para pendidik mempunyai
banyak peluang untuk
berkongsi contoh-contoh
amalan kualiti yang memba-
ngunkan kemahiran ini,
mematuhi mereka di tempat
kerja semasa pameran guru
dan lawatan ke sekolah.

Bengkel serentak diadakan
dengan Windows di dalam
bilik darjah meneroka tekno-
logi dan teknik pembelajaran
yang membantu pelajar
meningkatkan kemahiran
yang mereka perlukan untuk
esok.

Selain itu, forum juga
menyediakan peluang bagi
pegawai-pegawai kerajaan
untuk berkongsi inisiatif
negara dalam mentransfor-
masikan pendidikan.

Pengarah ICT merangkap
Ketua Pegawai Maklumat
dari Kementerian Pendidikan
Negara Brunei Darussalam,
Awang Haji Abd. Rahim bin
Derus, berkongsi Rangka

Tindakan Strategik e-Hijrah
yang merupakan satu usaha
negara yang selaras, sistema-
tik dan bersepadu sepenuhnya
untuk ICT dalam pendidikan
di Negara Brunei Darussalam
yang direka untuk memper-
cepatkan pembangunan
sistem pendidikan abad ke-21
yang berprestasi tinggi.

Ini telah diterima baik
oleh peserta sebagai salah
satu pendekatan yang holistik
kepada transformasi pendi-
dikan.

Forum empat hari tersebut
juga bertindak sebagai
platform yang berdaya saing
untuk mendapatkan Anugerah
Asia Pasifik 'Guru Inovatif
Tahun 2012'. Negara Brunei
Darussalam diwakili oleh
pemenang Inforama 2011,
Awang Abdul Walid bin Misli
dari Sekolah Rendah Puni,
Yee Ling Lee dari Sekolah
Menengah Chung Hwa dan
Awang Eddy Nazrin bin
Haji Seruji dari Sekolah Me-

nengah Lambak Kiri. Semasa
forum pertandingan, tiga
orang guru telah mempamer-
kan amalan pengajaran
inovatif mereka yang telah
diadili oleh sebelas negara-
negara lain dari rantau Asia
Pasifik.

Pada Penyampaian Anuge-
rah Makan Malam Gala,
Awang Abdul Walid telah
mengumumkan pemenang
negara, yang kemudian
akan bertanding di peringkat
global pada Rakan Microsoft
Dalam Forum Pembelajaran
Global yang akan berlangsung
di Athens pada November
2012.

Guru-guru daripada forum
dan lain-lain di seluruh dunia
masih boleh terus bekerja-
sama dan berkongsi maklumat
mengenai Rakan Kongsi
Dalam Rangkaian Pembe-
lajaran yang boleh diakses
secara umum melalui
http://www.pil-network.com
<www.pil-network.com/>.

'Martial Arts for Better Health'
muncul juara Kemahiran
Pembentangan Secara Lisan MTSSR

BANDAR SERI BEGA-
WAN. - ‘Martial Arts for
Better Health’ yang disam-
paikan oleh Awang Moha-
mad Rafiuddin bin Haji
Mohamad (ND/CST/36) ber-
jaya membawa tuah kepa-
danya menjuarai Pertandi-
ngan Kemahiran Pembenta-
ngan Secara Lisan Kali
Ke-10 Maktab Teknik Sultan
Saiful Rijal (10th MTSSR
‘Oral Presentation Skills').

Pertandingan di Lecture
Theatre, Pusat Sumber
Pelajar, Bangunan MTSSR
anjuran Bahagian Bahasa
dan Komunikasi, MTSSR
itu dihadiri oleh Pemangku
Pengetua MTSSR, Dayang
Hajah Noorzainab binti Haji
Abdullah, selaku tetamu

kehormat pada 4 April
2012.

Naib johan disandang
Frederick Tan Chong Yong
(ND/CST/37) dengan tajuk
ucapannya ‘Steve Jobs’ dan
tempat ketiga Awang Mohd.
Azeem Shah bin Mohd.
Sahri (ND/AVN/15) dengan
tajuknya ‘Holography’.

Pertandingan bertujuan
untuk mencungkil bakat para
pelajar selain membiasakan
diri peserta agar berani
tampil di hadapan penonton
dalam menyampaikan hu-
jah-hujah, syarahan dan
ucapan mereka, di samping
menjadikan mereka agar
lebih berkemahiran dalam
memberikan ucapan.

Dengan adanya pertandi-
ngan seumpama itu juga
boleh membantu mereka
untuk tampil lebih yakin dan
berani di masa akan datang
terutama ketika menghadiri
sesi temuduga bagi menda-
patkan pekerjaan nanti.

Seramai 18 orang peserta
menyertai pemilihan awal
pertandingan tersebut dan
hanya lima peserta sahaja
melayakkan diri ke peringkat
akhir.

Pertandingan dibukakan
kepada semua penuntut
MTSSR terutama sekali
kepada mereka yang bermi-
nat di dalam menyampaikan
syarahan, hujah-hujah dan
serta mereka yang mempu-
nyai bakat terpendam untuk
diperlihatkan kepada orang
ramai.

Kemahiran berbahasa Inggeris dipertingkat bagi capai Wawasan Brunei 2035

TUNGKU LINK. - Kemen-
terian Pendidikan melalui
Sistem Pendidikan Negara
Abad Ke-21 (SPN21) telah
merangka beberapa perubahan
penting pendidikan bagi me-
realisasikan visi dan misi
SPN21 termasuk memenuhi te-
ma-tema strategiknya.

Antara matlamat perubahan-
itu ialah untuk meningkatkan
pencapaian para pelajar dalam
bahasa Inggeris, yang merupa-
kan salah satu subjek utama
SPN21. Ianya sejajar dengan
matlamat Wawasan Brunei
2035 iaitu menjadikan Negara
Brunei Darussalam sebagai sa-
lah sebuah negara terbaik dunia

dengan memiliki penduduk
yang berpen\didikan dan ber-
kemahiran tinggi.

Pemangku Menteri
Pendidikan, Yang Mulia Dato
Seri Setia Awang Haji Yusoff
bin Haji Ismail menekankan
perkara tersebut dalam Majlis
Perasmian Persidangan Anta-
rabangsa Persatuan Guru-Guru
Bahasa Inggeris Brunei
(BELTA) Kali Ke-4, di Langu-
age Centre, Universiti Brunei
Darussalam (UBD) pada
5 April 2012.

Pemangku Menteri Pendi-
dikan berkata usahasama Ke-
menterian Pendidikan dan ra-

kan program serantau dan an-
tarabangsanya merupakan
sebahagian daripada strategi
jangka masa panjang bagi men-
capai objektif SPN21 dan Ran-
cangan Kemajuan Negara visi
2035 yang berkaitan dengan
pendidikan, perkembangan
sumber manusia, pembangunan
keupayaan dan kepelbagaian
ekonomi.

Tema ‘Sumber Yang Berke-
san, Pembelajaran Yang Ber-
jaya’ dipilih untuk memenuhi
dan menyokong beberapa
perubahan yang melibatkan
pendidikan pada hari ini.

Ia tidak hanya pada bahagian
pedagogi yang mana pendi-
dikan memerlukan perhatian
dalam mana Negara Brunei da-
russalam perlu menyediakan
para pelajar dengan sum-
ber-sumber yang betul dan gu-
ru-guru dengan alat pengajaran
yang betul bagi menjadikan
pembelajaran dan pengajaran

lebih kreatif dan seterusnya
menghasilkan percapaian yang
membanggakan.

Persidangan itu turut mem-
bincangkan kaedah yang boleh

membantu guru dan pendidik
menangani perubahan dalam
misi mewujudkan pengalaman
pembelajaran bahasa Inggeris
yang lebih berkesan.

Bahasa MABBIM berkembang mengikut dinamika ekonomi dan sosial
Oleh : Rohani Haji Abdul Hamid

SETIAUSAHA Tetap Kementerian Kebudayaan, Belia dan
Sukan, Awang Haji Mohd. Rozan bin Dato Paduka Haji Mohd.
Yunos melancarkan Perasmian Seminar Kebahasaan dan
Sambutan 40 Tahun MABBIM Sempena Sidang Ke-51 Majlis
Bahasa Brunei Darussalam- Indonesia-Malaysia. - Foto : Mohd.
Sahrizal Haji Said.

Jerayawara Projek Satu Kampung
Satu Produk dan Program AKC

Berita dan Foto :
Aryentty Haji Ariffin

PENGHULU-PENGHULU dan ketua-ketua kampung, Ahli-
ahli Majlis Perundingan Mukim dan Kampung yang meng-
hadiri Jerayawara Taklimat Projek Satu Kampung Satu
Produk dan Program Anugerah Kampung Cemerlang.

TUTONG. - Seramai
seratus orang terdiri dari
penghulu-penghulu dan
ketua-ketua kampung,
Ahli-ahli Majlis Perun-
dingan Mukim dan
Kampung (MPMK) telah
menghadiri Jerayawara
Taklimat Projek Satu
Kampung Satu Produk
dan Program Anugerah
Kampung Cemerlang
(AKC) di Dewan
Rumah Kediaman Rasmi
Pemangku Pegawai
Daerah Tutong pada
3 April 2012.

Antara lain tujuan
majlis itu adalah bagi
memberikan kefahaman
mengenai projek berke-
naan untuk dilaksanakan
di mukim dan kampung
yang mana setakat ini
salah satu penyebab
kurangnya penglibatan
masyarakat kampung
dan mukim adalah kerana
kefahaman mengenai
Projek Satu Produk Satu
Kampung dan Program
AKC tersebut tidak
begitu jelas.

Pegawai Tugas-Tugas
Khas Kanan, Kemente-
rian Hal Ehwal
Dalam Negeri (KHEDN),
Awang Matusin bin

Orang Kaya Sura Haji
Tuba menjelaskan per-
kara tersebut semasa
ditemui dalam majlis
berkenaan.

AKC Majlis Perundi-
ngan Kampung (MPK)
adalah salah satu usaha
berterusan KHEDN un-
tuk mengangkat MPMK
mencapai kejayaan dan
melonjak ke arah ke-
cemerlangan yang ber-
terusan untuk meningkat-
kan lagi keberkesanan
kepimpinan akar umbi
penghulu dan ketua
kampung Negara Brunei
Darussalam, selaku Ins-
titusi Pengerusi MPMK.

Keberkesanan kepim-
pinan penghulu dan ketua
kampung adalah penting
sebagai teras dan lan-
dasan ke arah mening-

katkan kualiti kehidupan
masyarakat di mukim
dan kampung dan sebagai
penghubung kerajaan
dengan rakyat dan rakyat
dengan raja selaku Walil
Amri.

Melalui AKC MPK
itu nanti setiap mukim
dan kampung diharapkan
akan sentiasa terpanggil
untuk lebih berusaha
memajukan mukim dan
kampung masing-masing
bukan saja demi untuk
pertandingan malah demi
kepentingan dan kemas-
lahatan masyarakat
mukim dan kampung
itu sendiri.

Hadir sama di majlis
itu ialah Pemangku
Pegawai Daerah Tutong,
Awang Haji Muhd.
Suffian bin Haji Bungsu.

BANDAR SERI BEGA-
WAN. - Kini bahasa
Melayu / Indonesia ber-
kembang kepada kon-
sep-konsep baru yang
mencerminkan nilai-nilai
modenisme dan intelek-
tual sesuai dengan dinami-
ka ekonomi dan sosial.

Proses pengayaan kor-
pus bahasa juga telah
mensintesiskan dan mem-
beri nilai tambah kepada
pengembangan leksikon
bahasa Melayu / Indonesia
dalam perkamusan, pene-
litian dan penyelidikan.

Pengarah Dewan
Bahasa dan Pustaka
(DBP) Kementerian
Kebudayaan, Belia dan
Sukan (KKBS), Dayang
Hajah Aminah binti
Haji Momin menjelaskan
perkara tersebut semasa
menyampaikan ucapan
selaku Ketua Perwakilan
Negara Brunei Darussa-
lam pada Majlis Perasmi-
an Seminar Kebahasaan
dan Sambutan 40 Tahun
MABBIM Sempena
Sidang Ke-51 Majlis
Bahasa Brunei Darus-
salam-Indonesia-Malaysia
(MABBIM) pada 4 April
2012.

Dayang Hajah Aminah,

selaku Pengerusi Jawatan-
kuasa Tetap Bahasa
Melayu Brunei Darussa-
lam (JKTBMBD) menam-
bah, upaya dan usaha yang
dilaksanakan oleh Brunei,
Indonesia dan Malaysia
bertahun-tahun tersebut
merupakan satu proses
pensinergian yang dalam-
nya tersemat keazaman,
pengabadian dan rasa
cinta yang mendalam
untuk memastikan bahawa
duduk, bangun dan
berdirinya bahasa yang
kita cintai ini, setara
dengan bahasa dunia lain-
nya yang berkembang.

Pendek kata, pen-
capaian dan keberhasilan
MABBIM tersebut, tam-
bahnya tidak direalisasi-
kan dengan mimpi tetapi
dengan cita-cita dan
seluruh jajaran kepakaran
dan komponen digerak-
kan. Dan kerananya,
MABBIM dan institusi
kebahasaan umumnya
amat terkesan dengan
sumbangsih dan khidmat
bakti yang dituangkan
oleh para tokoh, pejuang,
penggiat dan para pakar
bahasa dan pakar bidang
ilmu, sejak 40 tahun
silam.

“Generasi MABBIM
hari ini telah meraih
manfaat besar daripada
sumbangan generasi
pengasas dan generasi
penerus kemudiannya.
Tanpa mempunyai pe-
ngalaman peribadi tentang
bagaimana kita boleh
sampai di sini berbanding
pengalaman dilalui oleh
mereka yang berkenaan
yang berkongsi keazaman
untuk membangun komit-
men, visi dan cita-cita
bersama.

Generasi tersebut
melalui masa-masa kriti-
kal dalam bentangan
zaman keemasan yakni
zaman yang menuntut
institusi kebahasan ini
menyediakan panduan,
pedoman dan daftar
bagi tujuan Peng-
Kodi-Fi-Ka-Sian dan pem-
bakuan bahasa,” ujarnya.

Terdahulu Pengarah
DBP juga menjelaskan
bahawa momentum
pengelolaan seminar
kebahasaan dan per-
sidangan MABBIM kali
ini memberi makna yang
besar kepada badan
kerjasama kebahasaan
serantau MABBIM yang
kini mekar dalam ling-
karan sejarah penubuhan-
nya ke-40 tahun sejak
ia ditubuhkan pada tahun
1972.

Menurutnya, semangat
kebersamaan dalam
bentangan sejarah dan
sepenggal masa lalu
MABBIM melanglang
buana, badan kerjasama
kebahasaan ini melalui
upaya secara berkola-
borasi telah menyediakan
landasan kukuh bagi
pembakuan bahasa, anta-
ranya ialah penerbitan
ejaan yang disempur-
nakan, pembentukan
pedoman, daftar, glosari,
kamus istilah dan kamus
bahasa.

“Bahkan inisiatif ini

tetap berterusan khusus-
nya dalam penerbitan
kamus bidang ilmu dan
inisiatif lain yang dirangka
bagi mengembang maju-
kan bahasa serta program
pemupukan bahasa ke-
pada masyarakat. Bukan
sedikit inisiatif dan sum-
bangsih yang dituangkan
dalam memberi lejangan
dan meningkatkan port-
folio untuk mendaya-
gunakan bahasa Melayu /
Indonesia sebagai sarana
komunikasi,” jelasnya.

Hubungan kerjasama
yang terbentang ini,
katanya telah mengem-
bangkan dan meluaskan
leksikon bahasa Melayu /
Indonesia daripada bahasa
yang memperkatakan
pandangan dunia, kosmo-
logi, sosiopolitik dan
sosioekonomi yang men-
dukung ciri-ciri tadahan
bahasa Melayu / Indonesia
selama ini.

Hadir merasmikan
seminar bagi mewakili
tetamu kehormat ialah
Pemangku Menteri Kebu-
dayaan, Belia dan Sukan
ialah Setiausaha Tetap
KKBS, Awang Haji
Mohd. Rozan bin Dato
Paduka Haji Mohd.
Yunos.

Seminar Kebahasaan
MABBIM selama dua hari
bertemakan 'Mentrans-
formasikan Budaya Ilmu
Untuk Menyerlahkan
Jati Diri Bangsa'.

Pada majlis itu wakil
tetamu kehormat juga
melancarkan beberapa
buah buku, di samping
menyampaikan anugerah
kepada tiga orang Tokoh
MABBIM iaitu Pengiran
Dato Paduka Haji Bada-
ruddin bin Pengiran Haji
Ghani, Dr. Mataim bin
Bakar dan Dato' Haji
A.Aziz bin Deraman dari
Malaysia, enam orang
penerima Anugerah
Ilmuwan MABBIM dan

seorang penerima Anuge-
rah Khas MABBIM iaitu
Dayang Hajah Saddiah
binti Ramli.

Sempena seminar itu,
satu Mini Pameran ber-
asaskan tema yang ber-
bunyi 'Perjalanan 40
Tahun MABBIM' juga
diadakan yang mempa-
merkan latar belakang,
sejarah, inisiatif awal
pembentukan pemantapan

bahasa Melayu / Indonesia
melalui pedoman dan
daftar sehingga rentetan
daripada perkembangan
yang berlaku dan keaza-
man yang tinggi untuk
memodenkan dan mem-
perkaya leksikon bahasa
Melayu / Indonesia.

Sebanyak empat ja-
watankuasa komisi iaitu
jawatankuasa / komisi
Peristilahan, Penyeli-

dikan, Penerbitan dan
Pemupukan telah melak-
sanakan tanggungjawab
masing-masing.

Hasil daripada komit-
men anggota sidang dan
juga urus setia telah ber-
jaya menyediakan laporan
sidang untuk dibincang-
kan dalam Sidang
Eksekutif Ke-51 MA-
BBIM yang diadakan pada
6 hingga 7 April 2012.

MABBIM komited
kembangkan bahasa Melayu

BANDAR SERI BEGA-
WAN. - Transformasi
budaya akan memacu
perkembangan bahasa
dan karakter masyarakat,
dalam konteks bahasa,
transformasi budaya
membantu memahamkan
masyarkat kita bahawa
pembinaan dan pengem-
bangan bahasa bukan
insiatif dan tindakan
eksklusif MABBIM sema-
ta-mata, tetapi juga
merupakan inisiatif yang
bersifat inklusif dengan
kata lain ia terbuka kepada
penglibatan masyarakat
secara tidak langsung.

Profesor Dr. Menaldi
Rasmin, Sp.P dari
Republik Indonesia
yang menerima Anuge-
rah Tokoh Ilmuwan
MABBIM semasa Semi-
nar MABBIM pada
5 April 2012 di Hotel An-
tarabangsa Rizqun ketika
ditemui berkata, beliau

begitu gembira kerana
terpilih untuk mendapat
anugerah tokoh ini walau-
pun beliau merasa tidak
banyak berkecimpung
dalam mengumpulkan
bahasa serumpun ini di
dalam kedoktorannya.

Bahasa Indonesia juga
adalah termasuk dalam
rumpun bahasa Melayu,
akan tetapi memang
banyak bahasa Indonesia
diperkayakan dengan
bahasa-bahasa daerah
yang merangkumi seba-
nyak 726 bahasa asal
seperti bahasa Popua, Ma-
luku dan bahasa Menadu.

Jelas beliau, secara
umumnya bahasa Melayu
Indonesia merupakan
bahasa lebih besar yang
mendominasi keseluruhan
dan kemampuan berbaha-
sa orang Indonesia. Jadi
bahasa-bahasa yang lain
seperti suku-suku kaum
tadi hanya dipakai untuk

diperkayakan, ini adalah
istilah diserap dari bahasa
Jawa dan jika dilihat
di dalam MABBIM juga
tidak terlampau jauh
daripada bahasa Melayu
yang digunakan oleh
Negara Brunei Darussa-
lam dan Malaysia.

Memang ada kata-kata
yang berbeza sekali, tetapi
perbezaannya adalah dari
segi bunyinya. Jika itu
sahaja, maka bahasa itu
tidak ada masalah, ertinya
kita tetap akan membe-
sarkan bahasa Melayu
ini sebagai bahasa serum-
pun dan memang sekali
beliau berharap agar
bahasa Melayu ini dapat
digunakan dengan lebih
baik.

Beliau juga berasa
gembira akan perkemba-
ngan MABBIM yang
sudah menjangkau 40
tahun kerana MABBIM
dapat menguasai bahasa
dengan lebih baik dan
dapat mengembangkan
lagi bahasa Melayu hingga
sekarang.

Di dalam hal ini, jelas
beliau, adalah diharap
agar semua jawatankuasa
yang mengungkayahkan
agar lebih komited dalam
menjalankan MABBIM
dengan baik.

Sementara itu, Profesor
Emeritus Dr. Abdullah
Hassan dari Malaysia
yang turut menerima
Anugerah Tokoh Ilmuwan
MABBIM berkata, kita
perlu buat sekarang dan
teruskan adalah bukan
sebenarnya istilah itu dan
ianya bukan matlamat
kerana kita bukannya
membuat istilah, kita
sebenarnya merencanakan
ejaan dan kemudian
membuat istilah dan
seterusnya membuat
buku, dengan membawa
maksud ilmu dan maklu-
mat ke dalam bahasa
Melayu dan usaha ini
mesti disegerakan.

Beliau menambah,
sebenarnya kita sudah
buat tapi kurang cukup
sebab kita ada ratio dari
United Nation untuk

setiap sejuta penduduk
mesti ada seribu judul
buku baru setiap tahun.

Di sini, katanya, ada
kesalahfahaman di antara
rakan-rakan apabila kita
menyebut buku maka
mereka akan mengingat-
kan bahawa itu adalah
novel. Sebenarnya kita
bukannya mahu buku
cerita, tetapi bagi mema-
jukan masyarakat adalah
maklumat dan teknologi.

“Kita mahukan ilmu
dan mesti memperbanyak-
kan buku ilmu jadi untuk
itu kita mesti bersatu
semua negara MABBIM
sebabnya bilangan buku
kita ini kecil dan penu-
lis-penulis juga tidak
ramai, justeru kita bergan-
tung kepada Indonesia dan
sumber ilmu mesti di-
terjemahkan. Dua perkara
yang sangat penting
mesti dilakukan sekarang
ialah menerbitkan buku
dan menterjemah walau
sedikit kelambatan ini
bukan masalah besar,”
ujarnya.

Beliau menjelaskan,
jika kita mencetak buku
memanglah harganya
mahal dan kita tidak tahu
berapa banyak buku akan
diperlukan, tetapi pada
zaman ini dengan adanya
teknologi kita boleh
menerbitkan buku dalam
bentuk digital dan elek-
tronik kerana harganya
tidak mahal dan lebih baik
kerana pemasaran boleh
sampai ke mana-mana
dan buku-buku itu boleh
dibeli dengan cepat di
dalam internet.

Buku-buku digital,
tambahnya, tidak semahal
buku kertas kerana kos
pembuatannya rendah dan
kita tidak perlu ada kedai

buku, dengan ada tekno-
logi yang kita terima
sekarang, meskipun
adanya buku digital, tetapi
buku kertas mesti juga
diterbitkan dan jika tidak
banyak pembeli maka
yang lainnya dibuat di
dalam elektronik.

Katanya, perkemba-
ngan 40 tahun ini kita
mesti berhenti bercakap
fasal istilah, kita teruskan
dengan usaha-usaha baik
dalam menghasilkan
novel, puisi, tetapi yang
harus kita lakukan adalah
berikan perhatian kepada
lebih kepada penghasilan
buku ilmu dan buku
maklumat teknologi untuk
pengisian.

Oleh : Rohani Haji Abdul Hamid
Foto : Mohd. Sahrizal Haji Said

PENERIMA Anugerah Tokoh Ilmuwan MABBIM, Profesor Dr.
Menaldi Rasmin, Sp.P dari Republik Indonesia (kiri) dan
Profesor Emeritus Dr. Abdullah Hassan dari Malaysia
(kanan) semasa ditemu bual.

Sifat marah dicela
MARILAH kita meningkatkan keimanan

dan ketaqwaan kita kepada Allah
Subhanahu Wata’ala dengan penuh

keyakinan dan keikhlasan dengan melakukan
segala suruhan-Nya dan meninggalkan segala
larangan-Nya. Mudah-mudahan kita menjadi kita
menjadi insan yang beriman dan bertaqwa
serta selamat di dunia dan selamat di Akhirat.

Agama Islam menyuruh umatnya bersifat
dengan sifat Mahmudah (terpuji) seperti bersifat
lemah lembut, sabar dan sebagainya. Agama
Islam juga melarang kita bersifat Mazmumah
(tercela) di antaranya hasad dengki, bakhil,
takbur, riyak dan pemarah. Allah Subhanahu
Wata’ala telah memuji orang-orang yang sabar
dengan firman-Nya dalam Surah Asy Syuura
ayat 43:

Tafisrnya: “Dalam pada itu ingatlah, orang
yang bersabar dan memaafkan kesalahan
orang terhadapnya, sesungguhnya yang demi-
kian itu adalah dari perkara yang dikehendaki
diambil berat melakukannya.”

Tidak dinafikan bahawa pada seperti dari
manusia itu memiliki sifat marah, adapun sifat
marah itu mungkin berpunca daripada perasaan
tertekan, merasa dizalimi, dikhianati, diper-
kecilkan dan sebagainya. Walau bagaimanapun,
kita hendaklah sedaya upaya mengawal
kemarahan dan mahu memaafkan kesalahan
orang lain. Jika ada orang membuat kita
marah, janganlah kita berdendam kepadanya
atau memusuhinya, apatah lagi memutuskan
silaturahim dengannya.

Rasulullah Sallallahu Alaihi Wasallam ada
berpesan supaya jangan ada sifat marah pada diri
kita, sebagaimana sabda Baginda dalam sebuah
hadis, maksudnya: “Dari Abu Hurairah
Radiallahuanhu bahawa ada seseorang lelaki
(Abu Dadar) telah berkata kepada Nabi
Sallallahu Alaihi Wasallam : Berikanlah aku
nasihat, Baginda bersabda : Jangan marah,
maka orang itu mengulangi permintaannya
beberapa kali, Nabi Sallallahu Alahi Wasallam
menjawab : Jangan Marah.” (Riwayat Al-Imam
Al-Bukhari).

Jika sifat marah itu telah menguasai diri.
Maka akan mengakibatkan berbagai keburukan

seperti berlakunya perceraian, pergaduhan dan
yang lebih dahsyat lagi boleh menyebabkan
berlakunya pembunuhan. Oleh itu, bagi mengelak
berlakunya perkara buruk tersebut, kita
hendaklah mengawal dan menahan diri dari
marah. Sesungguhnya orang yang dapat
memohon dari dikuasai oleh sifat marah akan
mendapat ganjaran yang setimbal.

Sebenarnya penyakit marah yang dicela itu
boleh dikawal dan dicegah dengan ilmu dan amal.
Adapun mengawal dan mencegah marah dengan
ilmu itu ada enam cara:

Pertama : Dengan bertafakur memikirkan
kisah-kisah teladan yang menyentuh tentang
buruk baiknya bersifat marah, berfikir tentang
keutamaan menahan kemarahan, memberi maaf
dan berlemah lembut.

Kedua : Dengan cara seseorang itu ingat
kepada seksa Allah Subhanahu Wata’ala dan
percaya bahawa kekuasaan Allah Subhananhu
Wata’ala ke atas dirinya lebih besar dari
kekuasaan dirinya ke atas manusia itu.

Ketiga : Dengan mengingatkan dirinya
bahawa marah itu akan mengakibatkan ber-
lakunya permusuhan dan dendam.

Keempat : Dengan berfikir tentang betapa
buruk dirinya ketika dia marah dan berfikir
tentang betapa kejinya sifat marah itu.

Kelima : Dengan berfikir tentang sebab yang
membawanya kepada kemarahan.

Keenam : Dengan menyedari bahawa
kemarahannya adalah berpunca dari sikap
membanggakan diri sendiri yang tidak sesuai
dengan kehendak Allah.

Sementara itu, mengawal dan mencegah
dengan amal perbuatan pula di antara ialah :

Pertama : Membaca

Ertinya: “Aku berlindung kepada Allah dari
syaitan yang direjam.”

Kedua : Sunat membaca doa ketika marah,
iaitu :

“Wahai Tuhanku, Tuhan Nabi Muhammad,

ampunilah dosaku, hilangkanlah kemarahan
hatiku dan lepaskanlah aku dari fitnah-fitnah
yang menyesatkan.”

Jika kemarahan itu tidak hilang dengan
membaca yang demikian, maka hendaklah
seseorang itu duduk jika dia marah dalam
keadaan berdiri, dan berbaring jika dia marah
dalam keadaan sedang duduk dan dekatkanlah
diri dengan bumi, yang mana dari bumi itulah dia
dijadikan dan agar dia tahu akan kehinaan dirinya,
kemudian carilah dengan duduk dan berbaring itu
ketenangan.

Selain daripada itu, cara menghilangkan
marah itu juga ialah dengan mendiamkan diri,
Rasulullah Sallallahu Alaihi Wasallam bersabda
dalam sebuah hadis, maksudnya : “Daripada
Ibnu Abbas, daripada Nabi Sallallahu Alaihi
Wasallam bersabda : Apabila seseorang di
antara kamu marah, maka hendaklah dia
diam.”

Selain itu, apabila seseorang itu sedang marah,
sebaiknya dia berwuduk, kerana air yang
disapukan di anggota wuduk bukan sahaja dapat
menjauhkan diri dari godaan dan hasutan syaitan,
ia juga dapat menyejukkan muka dan anggota
badan kita yang sedang panas dan marah.

Di samping itu, memperbanyakkan berzikir
kepada Allah Subhanahu Wata’ala agar dapat
menghapuskan dan memadamkan api kemarahan
yang sedang meluap-luap.

Sememangnya marah adalah satu penyakit
yang sepatutnya kita hindarkan sebeberapa
boleh. Namun begitu, marah juga perlu dalam
keadaan-keadaan yang tertentu. Seorang bapa
wajib marah jika ahli keluarganya senghaja tidak
mahu mengikut ajaran agama Islam seperti untuk
tidak mahu bersembahyang, tidak menutup aurat
dan lain-lain lagi larangan dalam Islam. Seorang
ketua pula bertanggungjawab ke atas mereka
yang berada di bawah tanggungjawabnya.
Jika mereka yang di bawah tanggungjawabnya
melanggar perintah Allah Subhanahu Wata’ala
dengan senghaja, ketua wajib menegur dan
memarahinya. Tetapi harus diingat bahawa marah
tersebut bukan marah yang mengikut hawa nafsu
dan melepaskan geram sehingga memukul. Tetapi
marah tersebut mestilah marah yang bertujuan
mendidik untuk menunjukkan bahawa perbuatan
yang dilakukan adalah salah di sisi agama Islam.
Inilah sifat marah yang disuruh dalam agama
Islam yang boleh membawa kebaikan dan
bukannya membawa kebinasaan.

Oleh yang demikian, kita sebagai umat Islam
harus mengambil sikap bertolak ansur, ber-
toleransi dan bersefahaman antara sesama Islam.
Hindarkan sebab atau punca yang boleh
menyebabkan orang lain memarahi kita.
Sekiranya kita yang dimarahi janganlah pula kita
mengeruhkan keadaan. Kita juga harus memain-
kan peranan untuk memendamkan api kemarahan
tersebut. Hadapilah orang yang sedang marah
dengan tenang dan bantulah dirinya mencari
punca kemarahannya.

Islam mahukan umatnya bersatu padu, hidup
bersaudara, berkasih sayang, mengelakkan

perpecahan dan permusuhan yang boleh mem-
bawa kepada kehancuran umat Islam. Ahirnya
sama-samalah kita berdoa semoga kita semua
terhindar dari sifat marah dan semoga kita semua
menjadi orang yang sabar dalam apa jua keadaan.
Amin Ya Rabbal'alamin.

Allah Subhanahu Wata'ala berfirman dalam
Surah Ali'Imran ayat : 133-134,

Tafsir-Nya : “Dan bersegeralah kamu
mengerjakan amal kebajikan untuk membawa
kamu kepada keampunan dari Tuhan kamu dan
ke Syurga yang luas seluas langit dan bumi yang
disediakan untuk orang-orang yang bertaqwa.
Iaitu orang-orang yang membelanjakan hartanya
pada masa senang dan susah dan orang-orang
yang menahan kemarahannya serta memaafkan
kesalahan orang. Dan Allah mengasihi
orang-orang yang berbuat kebajikan.”

Pantau Kelas Al-Qur’an, Muqaddam agar berjalan lancar

PEMANGKU Penolong Pengarah Hal Ehwal Masjid, Awang Haji Amir Hisham bin Haji Masri berserta rombongan dari
Jabatan Hal Ehwal Masjid membuat lawatan pemantauan ke Kelas Al-Qur'an dan Muqaddam di Masjid Kampung Menteri.
- Foto : Azmah Haji Ahad.

Oleh : Haniza Abdul Latif

MENTIRI. - Serombongan pegawai dan
kakitangan dari Jabatan Hal Ehwal Masjid
(JHEM), Kementerian Hal Ehwal Ugama
membuat lawatan ke Masjid Kampung
Mentiri bagi pemantauan Kelas Al-Qur’an
dan Muqaddam pada 6 April 2012.

Mengetuai rombongan tersebut ialah
Pemangku Penolong Pengarah Hal Ehwal
Masjid, Awang Haji Amir Hisham bin Haji
Masri.

Selain mengadakan Kelas Al-Qur’an dan
Muqaddam, masjid tersebut juga
mengadakan kegiatan sampingan selepas
pelajar-pelajar menghadiri kelas mengaji
mengikut jadual mingguan yang diatur oleh
pihak masjid seperti Sembahyang Sunat
Dhuuha, membaca Ratib Al-Attas, membaca
Surah Yaa Siin dan doa tolak bala serta

menjauhkan angin ahmar.
Manakala semasa cuti penggal

persekolahan pula para pelajar akan dibawa
melawat sambil belajar dan melakukan
aktiviti-aktiviti ke tempat-tempat yang
bersesuaian seperti melawat padang
tembak, mendaki bukit, melawat Penjara
Maraburong dan lain-lain lagi.

Pemantauan tersebut bertujuan agar Kelas
Al-Qur’an dan Muqaddam di negara ini
berjalan dengan baik dan teratur sebagai-
mana yang dikehendaki oleh JHEM.

Lawatan seumpamanya juga dijangka
akan diteruskan ke masjid-masjid, surau-
surau dan balai-balai ibadat yang terpilih
mengikut jadual yang telah ditentukan dan
tertakluk kepada perubahan.

KEMBOJA merupakan salah satu negara anggota ASEAN yang terletak berhampiran dengan
Sungai Mekong, Phnom Penh telah dijadikan sebagai ibu negara sejak ia dijajah oleh
Perancis.

Selepas mendapat kemerdekaan, kini Phnom Penh bertukar wajah menjadi pusat kegiatan
industri dan ekonomi negara serta pusat keselamatan, politik, ekonomi, warisan kebudayaan dan
diplomasi Kemboja. Dibina sejak 1434, bandar tersebut terkenal dengan seni binanya yang cantik
dan bersejarah selain menjadi tarikan utama buat pelancong ke sana.

Phnom Penh mengambil namanya daripada Wat Phnom yang lebih dikenali sebagai Hill Temple
pada masa kini. Tarikan utama buat pelancong ialah Istana Diraja, Pagoda Perak dan Muzium
Negara yang dibina semasa zaman penjajahan Perancis pada lewat abad ke-19. Pelbagai artifak
lama dan koleksi barang-barang bergaya orang Khmer purba boleh didapati di sekitarnya.

Kawasan metropolitan Phnom Penh turut dijadikan sebagai rumah bagi lebih daripada dua juta
penduduk Kemboja yang berjumlah lebih daripada 14 juta.

Menyentuh mengenai masyarakat Islam Kemboja pada tahun 2010, jumlah penduduknnya
sekitar 500,000 orang terdiri dari 112 ribu keluarga yang terdapat 24 wilayah perkampungan Islam
mengandungi 450 buah kampong.

Menurut Pengetua Majlis Tertinggi Pimpinan Umat Islam Kemboja, Haji Kamaruddin bin Yusof,
terdapat 811 buah masjid dan 73 lagi belum dibena. Anak-anak yatim yang dicatatkan seramai 6,758
orang , 8,733 warga emas, manakala sekolah agamanya sebanyak 180 buah bangunan mengandungi
740 bilik. Ianya masih lagi berkurangan sekolah agama dan memerlukan 1,926 bilik.

Menurutnya, pihak kerajaan menganggarkan dari umur 7 hingga 18 tahun ialah seramai 120 ribu
orang, dengan gurunya 876 orang dan kekurangan guru untuk mencukupkan keseluruhan pelajar
ialah 1,824 orang.

Oleh :
Pg. Hajah Fatimah Pg. Haji Md. Noor

dengan kerjasama Unit Antarabangsa
Jabatan Sekolah-Sekolah,

Kementerian Pendidikan dan
Sekolah Menengah Sayyidina Hasan

TAHNIAH ... Misi Kemanusiaan ke Kemboja terdiri daripada Sekolah Menengah Sayyidina Hasan
dan Jabatan Sekolah-Sekolah, Kementerian Pendidikan.

MISI KEMANUSIAAN
Bagi membantu rakyat Islam di Kemboja,

Misi Kemanusiaan Ke Kemboja telah diadakan
baru-baru ini.

Misi Kemanusiaan adalah kerjasama diantara
Sekolah Menengah Sayyidina Hasan (SMSH),
Sekolah Menengah Sains Alam Shah (ASiS),
Kuala Lumpur dan Sekolah Menengah Sains
Kuching, Sarawak (atas undangan ASiS dan
Misi Kemanusiaan ASiS yang ke-5).

Rombongan Kemboja - Misi Kemanusiaan
SMSH melalui Kementerian Pendidikan berada
di Siem Reap, Kemboja pada 10 hingga 15 Mac
2012.

Seramai 14 peserta terdiri daripada enam
guru dan lima pelajar SMSH, pegawai dari
Jabatan Sekolah-Sekolah (JSS) Kementerian
Pendidikan dan seorang sukarelawan menyertai
misi tersebut. Ianya diketuai oleh Pengetua
sekolah tersebut, Awang Haji Metusin bin Haji
Jais.

Sebelum berangkat, bagi menjayakan misi
tersebut, peserta rombongan Negara Brunei
Darussalam menyasarkan kutipan derma
kewangan sebanyak BND10,000 dan mengum-
pulkan sumbangan pakaian, telekung, kain dan
sejadah dari warga sekolah, keluarga dan orang
ramai (kerja-kerja persediaan bermula pada
bulan Januari dan kutipan derma hanya dapat
dijalankan pada bulan Februari setelah
mendapat kebenaran dari Kementerian Hal
Ehwal Dalam Negeri).

Kutipan wang derma adalah bertujuan untuk
derma dan pembiayaan menaik taraf masjid,
madrasah dan sekolah khususnya di wilayah
perkampungan Islam wilayah Cham dan
Phnom Penh, Kemboja; pakaian solat, sejadah
dan Al-Quran; membeli beras; membina perigi;
membeli peralatan sekolah; sumbangan kepada
Pejabat Mufti bagi gaji guru; sedekah untuk
masyarakat kampong; purata gaji guru adalah
USD25. Pengajaran tetap berjalan secara
sukarela walaupun tidak menerima pendapatan
tetap.

Misi Kemanusiaan ke Kemboja bagi
memupuk nilai-nilai kemanusiaan dan
semangat kesukarelawan dalam diri setiap
peserta yang terlibat; Memperluaskan
pengalaman dan pengetahuan guru dan pelajar
melalui program ke luar negara; membantu
masyarakat Islam di negara Kemboja yang
hidup dalam keadaan yang menyedihkan iaitu
daif dan miskin; memperluaskan lagi penga-
laman kerjasama serantau di antara sekolah-
sekolah di Malaysia dan sekolah-sekolah di
Negara Brunei Darussalam; menanamkan sifat
jati diri, prihatin dan displin serta kemahiran
berkomunikasi para peserta pada peringkat
global; merapatkan hubungan silaturahim
dikalangan peserta dan masyarakat Islam
Kemboja.

Turut menjayakan misi berkenaan berupa
menderma dan menaja termasuk dari
syarikat-syarikat swasta, institusi kewangan,
individu dan para peserta.

Semasa berada di wilayah
berkenaan, pelbagai program
aktiviti diadakan termasuk
bergotong-royong; kenduri
penduduk kampung penye-
rahan sumbangan derma be-
rupa wang, pakaian, peralatan
solat, Al-Qur'an, alat tulis dan
beras; wakaf perigi; program
homestay di Kampung Pum
Tria (menginap di kediaman
Imam Masjid Al-Hidayah
Al-Islamiah dan asrama
guru Madrasah Al-Hidayah
Al-Islamiah); lawatan dan
penyerahan sumbangan
kepada Pejabat Mufti
Kemboja; melawat tempat
menarik di Kemboja seperti
Angkor Wat, Shinoukville,
Muzium Toul Sleng, Seam Reap dan Phnom
Penh; melawat sekolah agama Tahfiz Al-Qur'an
yang diberi nama Madrasah Al-Hidayah
Al-Islamiah (di halaman masjid) dan melawat
perigi sumbangan Misi Kemanusiaan ke
Kemboja di sekitar Kampung Thom (sejumlah
70 buah sumbangan perigi telah dibina,
50 daripadanya adalah dari sumbangan delegasi
dan penderma Brunei).

Selepas lawatan sekolah berkenaan telah

menubuhkan satu jawatankuasa sekolah yang
terdiri daripada guru dan penuntut bagi
mengendalikan misi kemanusiaan di Negara
Brunei Darussalam seperti memberi bantuan
jika ada musibah seperti banjir dan
kebakaran; mengadakan Misi Kemanusiaan
ke negara-negara ASEAN seperti Republik
Indonesia, Viet Nam dan Thailand dan
menjadikan Misi Kemanusiaan sebagai
kebitaraan sekolah (school niche).

BEGINILAH kehidupan orang Islam di Kemboja pada salah sebuah
perkampungan Islam yang juga menerima bantuan.

MISI Kemanusiaan ke Kemboja memberikan sumbangan perigi di sekitar Kampung Thom 50 daripadanya
sumbangan delegasi dan penderma Negara Brunei Darussalam.

PENDUDUK sekitar Kampung Thom dengan wajah ceria ketika beramah mesra dengan para anggota
Misi Kemanusiaan. Gambar menunjukkan seorang ahli misi berkenaan memberikan cenderahati kepada
seorang kanak-kanak.

PADA tahun 2007, Kerajaan Kebawah
Duli Yang Maha Mulia Paduka Seri
Baginda Sultan dan Yang Di-Pertuan

Negara Brunei Darussalam telah melancarkan
Perencanaan Kemajuan Jangka Panjang (PKJP)
bagi tempoh 30 tahun.

Struktur PKJP mengandungi tiga komponen
iaitu:
1. Wawasan Brunei 2035;
2. Rangka Strategi dan Dasar bagi
Pembangunan (OSPD) bagi setiap 10 tahun;
dan
3. Rancangan Kemajuan Negara (RKN)
bagi setiap lima tahun.

Pelancaran dokumen PKJP menandakan
peralihan strategik dalam perancangan dan
pelaksanaan program dan projek yang tersusun
dan terarah. Semua program dan projek RKN
dirancang supaya mendukung dan selaras
dengan strategi dan haluan dasar untuk
membantu mencapai matlamat jangka panjang
di bawah Wawasan Brunei 2035.

Dokumen RKN menggariskan beberapa
aspek kemajuan yang telah dicapai sebelum ini
dan juga prospek kemajuan masa hadapan.
Ianya juga mengandungi senarai program dan
projek yang akan dilaksanakan bagi tempoh
lima tahun berkenaan. Program dan projek
inilah yang akan menjadi alat untuk mencapai
matlamat wawasan.

Seperti yang dapat dilihat dalam rajah
sebelum ini, terdapat dua RKN bagi mendukung
strategi dan haluan dasar dalam OSPD. Ini
bermakna siri RKN pertama dan kedua perlu
diselaraskan dengan OSPD pertama.

Wawasan Brunei 2035

Melalui Wawasan Brunei 2035, kita berhasrat
untuk menjadikan Negara Brunei Darusalam
dikenali sebagai negara yang mempunyai:
• rakyat yang berpendidikan, berkemahiran
tinggi dan berjaya;
• kehidupan rakyat yang berkualiti tinggi; dan
• ekonomi yang dinamik dan berdaya tahan.

Untuk lebih jelas lagi, kita berhasrat untuk
mencapai kecemerlangan dalam bidang utama
berikut:

Rakyat yang Berpendidikan,
Berkemahiran Tinggi dan Berjaya

• Membangun sistem pendidikan kelas pertama
yang memberikan peluang bagi setiap rakyat
dan penduduk untuk memenuhi kehendak
ekonomi yang sentiasa berubah.
• Menggalakkan pembelajaran sepanjang
hayat.
• Kejayaan dalam sukan dan kesenian

Kualiti Kehidupan Rakyat yang Tinggi

• Hak untuk mendapat kediaman terbaik yang
boleh disediakan.
• Menyediakan kestabilan politik serta
kemudahan dukungan penting yang diperlukan
oleh semua lapisan masyarakat.
• Memastikan pemedulian terhadap alam
sekitar.
• Berazam untuk mencapai taraf kehidupan
rakyat sehingga termasuk dalam kalangan
sepuluh negara teratas menurut Indeks
Pembangunan Manusia UNDP.

Ekonomi Dinamik dan Berdaya Tahan

• Membangun ekonomi yang berupaya
mewujudkan peluang pekerjaan berkualiti bagi
rakyat dan penduduk dalam sektor awam dan
swasta.
• Meningkatkan kadar pertumbuhan ekonomi
negara supaya mampu mendukung taraf
kehidupan tinggi yang dihasratkan dan
mengangkat kedudukan negara ke dalam
sepuluh negara teratas di dunia dari segi
pendapatan per kapita.

Rangka Strategi dan Dasar bagi
Pembangunan (OSPD) 2007-2017

Ke arah mencapai Wawasan Brunei 2035, lapan
strategi telah digariskan untuk memastikan

usaha meningkatkan kemajuan yang selaras dan
terarah iaitu:
1. Strategi pendidikan;
2. Strategi ekonomi;
3. Strategi keselamatan;
4. Strategi pembangunan institusi;
5.Strategi pembangunan perniagaan tempatan;
6. Strategi pembangunan infrastruktur;
7. Strategi jaminan sosial; dan
8. Strategi alam sekitar

Setiap strategi dijelaskan dengan beberapa
haluan dasar. Secara keseluruhan terdapat
50 haluan dasar bagi tempoh sepuluh tahun
pertama untuk membantu mencapai matlamat
wawasan.

Strategi Pendidikan
1. Melabur dalam pendidikan awal

kanak-kanak.
2. Menggunakan amalan terbaik antarabangsa

dalam pengajaran dan pembelajaran.
3. Mengadakan pendidikan yang bertaraf

tinggi pada peringkat menengah dan
pengajian tinggi termasuk sekolah
vokasional, yang menghasilkan pakar, ahli
profesional dan juruteknik yang diperlukan
dalam perniagaan dan industri.

4. Memperkukuhkan kompetensi dalam
teknologi maklumat komunikasi (ICT) bagi
penuntut, guru dan pentadbir pendidikan
termasuk integrasi ICT ke dalam kurikulum
sekolah.

5. Membentuk program yang menggalakkan
pembelajaran sepanjang hayat dan
meningkatkan akses kepada pendidikan
tinggi

6. Menggalakkan penyelidikan, perkem-
bangan dan inovasi pada institusi yang
dibiayai kerajaan dan pada institusi yang
dibiayai oleh pengongsian sektor
awam-swasta (PPP) dan antarabangsa.

7. Menggunakan kaedah mengajar yang kos
efektif melalui penggunaan teknologi.

8. Memperbaiki pengurusan semua institusi
pendidikan

Strategi Ekonomi
9. Memastikan kestabilan ekonomi makro

yang berterusan.
10. Memastikan kadar pertumbuhan ekonomi

yang tinggi dan berterusan untuk menjana
pekerjaan bagi belia yang memasuki
pasaran buruh setiap tahun.

11. Mewujudkan sebuah pasaran modal yang
kukuh termasuk pasaran bon Islam
(sukuk) untuk membantu menyediakan
kewangan bagi pertumbuhan ekonomi.

12. Meningkatkan daya saing ekonomi
negara melalui dasar yang menggalakkan
peningkatan produktiviti yang berterusan,
amalan ekonomi terbuka dan
mengukuhkan persaingan.

13. Menggalakkan pelaburan dalam industri
hiliran dan lain-lain sektor bukan minyak
dan gas bagi menjana pertumbuhan
ekonomi dan membantu usaha dalam
mempelbagaikan aktiviti ekonomi
negara.

14. Melabur dalam bidang infrastruktur
bertaraf dunia yang diperlukan untuk
menarik pelaburan asing dan domestik
dalam industri eksport yang baru.

15. Membentuk satu dasar tenaga yang
membantu industri minyak dan gas, di
samping memberi pertimbangan yang
sewajarnya kepada keperluan untuk
membantu memperkembangkan industri
baru termasuk aktiviti hiliran, memproses
makanan, perubatan, logistik,
perkhidmatan kewangan, pelancongan,
ICT dan lain-lain.

16. Menggalakkan projek yang ada unsur
value for money supaya lebih berdaya
tahan dan kebertanggungjawaban
termasuk menswastakan perkhidmatan
kerajaan yang telah dikenal pasti lebih
berkesan dijalankan oleh sektor swasta.

17. Meningkatkan kepakaran dan kemahiran
yang diperlukan oleh sektor perniagaan
dan industri melalui pelaburan dalam
institusi pendidikan; penyelidikan dan
pembangunan dan melalui kerjasama
dengan syarikat perniagaan.

18. Menggalakkan kerjasama ekonomi
antarabangsa dua-hala dan
pelbagai-hala.

19. Menggalakkan pemberian peluang yang
sama bagi kaum wanita dalam tenaga
kerja dan dalam pembangunan negara.

Strategi Keselamatan
20. Meningkatkan penyelarasan di antara

institusi diplomatik, pertahanan dan
perisikan negara untuk memastikan
pendekatan bersepadu terhadap
keselamatan negara.

21. Memperkukuhkan agensi keselamatan
termasuk angkatan bersenjata, polis dan

agensi perisikan yang terkenal dengan
profesionalisme, latihan dan kepakaran
dalam teknologi yang bertaraf tinggi.

22. Melaksanakan pendekatan baru untuk
memajukan infrastruktur tentera dan
perolehan untuk memastikan kecekapan
dan kos efektif, termasuk melalui PPP,
jika bersesuaian.

23. Menggalakkan urus tadbir yang baik
dalam sektor awam dan swasta dengan
penekanan kepada kejujuran dan
kebertanggungjawaban bagi memastikan
keyakinan dan kepercayaan orang ramai.

24. Memajukan lagi sistem dan organisasi
yang sesuai bagi menangani dengan
segera dan berkesan ancaman dari
malapetaka alam, penyakit berjangkit,
keganasan dan lain-lain kecemasan.

25. Memelihara keharmonian sosial dan
budaya dan kehidupan yang penuh
bertanggungjawab.

Strategi Pembangunan Institusi
26. Memastikan sistem perundangan moden

yang jelas dari segi peruntukan dan
penggunaannya, dan sistem kehakiman
yang bebas, adil dan saksama.

27. Memperkenalkan rangka kerja
perundangan yang sejajar dengan amalan
terbaik antarabangsa, seperti yang
berkenaan dengan zon ekonomi khas bagi
memudahkan persaingan untuk menarik
pelaburan langsung asing.

28. Membina Perkhidmatan Awam yang
moden dan berkesan yang mendukung
pembangunan negara.

29. Memperkesankan prosedur dan peraturan
kerajaan bagi memastikan ketetapan yang
cepat, mengadakan Perkhidmatan Awam
yang berkualiti tinggi dan mengurangkan
red tape.

30. Membentuk institusi baru seperti
ombudsman yang berkecuali untuk
memastikan kebertanggungjawaban
dalam kerajaan dan sektor swasta.

31. Memastikan dasar ekonomi ber-
perancangan baik dan dilaksanakan
dalam kalangan agensi utama kerajaan
dan agensi lain yang terlibat.

SEMPENA PELANCARAN RANCANGAN KEMAJUAN NEGARA KESEPULUH

RKN senaraikan
program, projek lima tahun

SIRI PERTAMA

Oleh:
Jabatan Perancangan

dan Kemajuan Ekonomi

BERSAMBUNG

DOKUMEN RKN menggariskan
beberapa aspek kemajuan yang

telah dicapai sebelum ini dan juga
prospek kemajuan masa hadapan.
Ianya juga mengandungi senarai
program dan projek yang akan

dilaksanakan bagi tempoh
lima tahun berkenaan.

Haikal Hamzah

MATAHARI pagi yang memancar
terik seakan tidak mampu menahan
keasyikan mereka menangkap dan

membaling bola dari satu hujung ke satu hujung
gelanggang itu. Gelanggang bola jaring
riuh-rendah dengan suara-suara pelajar perem-
puan yang bermain pada waktu subjek
Pendidikan Jasmani.

“Hana, Rukun Islam tu apa?” tanya Alice
tiba-tiba. Dahiku berkerut mendengar perta-
nyaannya. Alice yang menunggu jawapan
dariku hanya diam takut-takut kalau perta-
nyaannya itu jadi bahan ketawa ku.

“Rukun Islam tu ada lima perkara,” aku
tersenyum.

“Yang pertama mengucap dua kalimah
syahadat, sembahyang lima waktu, mengeluar-
kan zakat, puasa di bulan Ramadan dan akhir
sekali menunaikan fadu haji,” sambungku lagi.

Alice hanya diam sambil mengangguk-
anggukkan kepalanya seolah-olah faham akan
lima perkara itu. Kenapa tiba-tiba anak tauke
sebelahku ini bertanyakan hal yang sedemikian,
detik hatiku.

“Nanti petang aku pergi ke rumah kau ya
Hana, masih banyak yang nak aku tanya ni,”
kata Alice sambil menghulur sebotol air
kepadaku.

“Datang sajalah,” jawabku tersenyum.
Alice ... seorang sahabat yang baik dan ceria.

Walaupun kami berlainan bangsa dan agama
tetapi kami tidak pernah berselisih pendapat.
Ayahnya seorang tauke Cina berjaya yang
mempunyai pelbagai cawangan kedai. Ibu Alice
seorang guru pada salah sebuah sekolah
menengah. Walaupun Alice tergolong dari
keluarga yang kaya, namun begitu Alice dan
keluarganya tidak pernah sombong malah
suka menolong sesama insan.

Pertanyaan Alice semakin mendalam
mengenai Islam pada petang itu. Aku
menghidangkannya teh panas dan karipap
daging buatan ibu ku sendiri. Alice memang
sering datang ke rumah, kadangkala kami
berbincang tentang pelajaran sekolah dan juga
berbual-bual kosong.

“Jadi sembahyang tu ada lima waktulah ..,”
kata Alice sambil menghirup teh.

“Indahnya yang bernama Islam tu ya, tapi
aku jarang tengok kau sembahyang pun kalau
perbuatan tu wajib,” Alice ketawa terkekek-
kekek seolah-olah memerliku.

“Kau mulut tak berinsurans ke ... aku
sembahyanglah. Tak sembahyang Allah marah,
tak ada bekalan untuk di Hari Akhirat nanti,”
jawabku serius.

Mulut Alice ternganga dan jelas sekali
kelihatan dahinya berkerut. Mungkin dia musy-
kil dengan apa yang dimaksudkan dengan
Akhirat. Baru saja tadi Alice bertanyakan semua
tentang Rukun Islam. Aku menerangkan
kepadanya satu- persatu sambil menunjukkan
buku-buku tentang Islam yang kupinjam tadi
dari ibu.

“Macam inilah saja Alice..hari Sabtu ni kau
tidur saja di sini, nanti aku suruh ibu terangkan
kau lebih lanjut lagi tentang agama kami.”

“Tak naklah. Malulah aku dengan ibu kau
nanti.” Alice membantah.

“Tak apalah. Ibu kan guru agama...dengan dia
lebih jelas lagi. Aku cuma ala kadar saja.”
jawabku dengan senyuman sambil memegang
bahu Alice.

Di pagi yang indah diiringi dengan kicauan
burung membuatkan tubuh badanku bertambah
segar selepas membuat senaman selama 20
minit tadi. Tiba-tiba aku teringatkan Alice.
Sedang buat apa dia sekarang. Dua hari yang
lepas wajahnya kelihatan pucat dan lesu. Bila
aku tanya Alice tidak berkata apa-apa, hanya
diam tersenyum.

Kadangkala aku berfikir seorang diri. Alice
kerap bertanyakan tentang Islam. Hendak ma-
suk Islamkah dia. Syukurlah jika memang ada
terniat di hatinya tapi melihat akan keluarganya
yang kuat berpegang dengan agama mereka,
aku yakin Alice hanya bertanya cuma sekadar
ingin tahu sahaja.

“Hana,Alice telefon,” teriak ibu dari bilik
tamu. Panjang umur budak ni dalam hatiku.

“Hana, Aku nak jumpa dengan ibu kaulah?
Dia tak pergi mana-mana kan? Kalau tak aku
nak pergi sekarang ini juga.” Budak ni tak bagi
aku peluang langsung nak tanya khabar dia,
terus saja secepat kilat soal itu soal ini.

“Datang sajalah, aku tunggu. Lepas ni aku
beritahu ibu, aku rasa dia tak ke mana-mana hari
ni.”

Sudah seminggu Rabiatul tidak hadir ke
sekolah. Kata Cikgu Mardiana, dia cuti sakit.
Hendak bertandang ke rumahnya, Rabiatul

tidak mengizinkan dengan alasan dia demam
selesema, takut-takut penyakitnya berjangkit.

Rabiatul Adawiyah, itulah nama yang dipilih
oleh Alice sebulan yang lalu. Hatiku tersentuh
apabila Alice menyuarakan hasrat hatinya itu.
Keluarganya tidak menghalang akan kemahuan
Alice masuk Islam. Aku menangis terharu
ketika mendengar Alice mengucap dua kalimah
syahadat di rumah Allah. Ibu yang mengatur
semuanya, dari urusan masjid, urusan pejabat
agama dan juga majlis pengislaman Alice.

Dari sejak itu, Rabiatul sering datang
ke rumah malah hampir setiap hari untuk belajar
mengaji bersama ibu. Kami juga sembahyang
berjemaah bersama-sama. Rabiatul sudah tidak
malu lagi bertanyakan tentang Islam dan
bermacam-macam lagi.

“Terima Kasih Hana...kaulah sahabat aku
yang baik dunia dan akhirat,” Rabiatul
memelukku erat-erat. Terdengar jelas sekali
suara tangisan kecil dari Rabiatul, waktu itu
hanya Tuhan yang tahu apa yang kurasakan saat
itu. Sebak dadaku mendengar ucapannya. Apa
akan jadi apabila kami berpisah, detik hatiku.
Mampukah aku mendapat seorang sahabat baik
seperti Rabiatul.

Enam tahun kemudian,
Aku duduk di bangku memerhatikan

anak-anak burung di atas pokok sana sedang
asyik bermain. Kicauan suara mereka beralun
merdu kedengaran di telingaku. Cuaca sangat
redup pada ketika itu kerana matahari tidak lagi
bersinar. Angin datang berhembus perlahan,
namun mampu membuatkan tudung di kepalaku
bergerak-gerak.

Kupejam mataku, cuba nikmati ketenangan

suasana. Tiba-tiba diriku dihampiri oleh
seseorang.

“Assalamu'alaikum, sahabatku dunia dan
akhirat.”

Tersentap jantungku mendengar gelaran itu.
Sepanjang hidupku, hanya arwah Rabiatul yang
gemar memanggilku dengan panggilan itu.

Aku tercari-cari kelibat arwah Rabiatul.
“Rabiatul” aku sudah merintih di saat itu.
“Aku di sini Hana,” lembut suara itu menyapa

deria dengarku.
Aku menoleh ke arah suara itu. Rabiatul

berada di sisiku dengan senyuman manis.
Jernihnya wajah arwah Rabiatul mengundang

air mataku.
“Demi Allah, aku amat rindu kau Rabiatul.

Mengapa kau sampai hati tidak memberitahu
penyakitmu itu. Katamu aku sahabatmu dunia
akhirat tapi apa kenyataannya. Kau
sembunyikannya dari pengetahuanku.”

Aku mencapai tangan arwah Rabiatul.
Syahdu hatiku menyentuh tangan yang sekian
lama tidak pernah kugenggam selepas
pemergiannya.

“Aku juga rindu pada kau Hana.”
Aku terus menangis teresak-esak demi

mendengar setiap patah perkataan itu.
“Maafkan aku Hana kerana tidak memberi-

tahumu hal yang sebenar. Tapi percayalah,
kaulah sahabatku yang paling aku sayang. Te-
rima kasih Hana atas pertolonganmu selama ini.
Maafkan aku Hana jika selama ini aku banyak
menyusahkan kau dengan ibumu.”

“Jangan cakap begitu Rabiatul. Kau tidak
pernah menyusahkan aku mahupun keluarga-
ku.”

“Hana aku terpaksa pergi. Jaga dirimu.
Mudah-mudahan, di Padang Mahsyar nanti kita
akan bertemu.”

Aku gelisah tidak terkata apabila arwah

Rabiatul sudah mahu pergi. Aku mendakap
Rabiatul sekuat hati.

“Jangan pergi Rabiatul, aku tidak ingin
berpisah denganmu lagi. Kau sajalah sahabat
yang mengerti aku. Tolong Rabiatul,” Aku
merayu-rayu.

Namun, arwah Rabiatul hilang begitu sahaja.
Hilang yang tidak mungkin akan ditemui.

Serentak itu mataku terbuka luas. Aku
mencari-cari bayangan sahabat yang kusayangi
itu.

Ibu yang tidak berada jauh dari situ segera
menuju ke arahku. Bimbang melihat diriku yang
menangis teresak-esak bagaikan orang yang
hilang arah.

“Hana kenapa ni?” ibu menyentuh bahuku.
“Rabiatul datang menjengukku bu. Lepas itu

dia pergi meninggalkanku. Aku bersalah ibu
kerna di saat dia sakit aku tidak mampu berbuat
apa-apa ibu.”

“Hana memang penyakit arwah Rabiatul
tidak ada ubatnya. Dia menghidap penyakit
barah otak Hana. Ini sudah ajalnya, kita mesti
terima hakikat dan berserah kepada Allah.
Sesungguhnya yang hidup akan kembali
kepada-Nya jua Hana.” Ibu mengusap air
mataku.

“Hana esok pagi kita pergi menziarahi ku-
burnya. Kita doakan Al Faatihah semoga
rohnya dicucuri rahmat.”

Aku hanya diam mengangguk. Ibu mening-
galkan ku sendiri mungkin ibu tahu aku perlu
sedikit ketenangan. Hatiku sebak apabila
teringat pada ketika dulu disaat arwah Rabiatul
hendak menghembuskan nafasnya yang
terakhir, dia hanya tersenyum padaku.

Setiap saat, setiap detik tidak pernah aku lupa
akan ertinya sahabat seperti yang aku ranjaui
bersama dengan Rabiatul ketika waktu dulu di
saat suka ataupun duka.

Aku memanjatkan syukur ke atas ke hadrat
Ilahi kerana masih memberi aku peluang untuk
hidup dan di saat yang sama juga, walaupun aku
kehilangan seorang sahabat sekurang-kurang-
nya aku dapat mendoakannya agar semua
amalannya di dunia diterima oleh Allah jua.

“Terima kasih Hana” Langkahku terhenti
mendengar seperti ada suara berbisik di
telingaku. Aku tersenyum sendiri. Semoga
rohmu di tempat orang-orang yang beriman,
Rabiatul Adawiyah.

“TERIMA Kasih Hana...kaulah sahabat aku yang baik
dunia dan akhirat,”Rabiatul memelukku erat-erat.

Terdengar jelas sekali suara tangisan kecil dari Rabiatul,
waktu itu hanya Tuhan yang tahu apa yang kurasakan

saat itu. Sebak dadaku mendengar ucapannya. Apa akan
jadi apabila kami berpisah, detik hatiku. Mampukah aku

mendapat seorang sahabat baik seperti Rabiatul.

CERPEN

Keberangkatan Negara ke
Republik Turki

Berangkat ke Majlis
Santap Malam Negara
ANKARA, TURKI, Rabu, 11 April. - Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan
Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara
Brunei Darussalam berkenan berangkat menghadiri Majlis Santap Malam yang di-
sembahkan oleh Presiden Republik Turki, Tuan Yang Terutama Abdullah Gul yang
berlangsung di Istana Presiden, di sini.

Keberangkatan Kebawah Duli Yang Maha Mulia Paduka Seri Baginda Sultan dan Yang
Di-Pertuan Negara Brunei Darussalam dialu-alukan oleh Tuan Yang Terutama.

Baginda dan TYT seterusnya beredar ke Dewan Santap dan disembahkenalkan kepada
para delegasi Negara Brunei Darussalam dan jemputan-jemputan yang hadir.

Majlis Santap Malam dimulakan dengan lagu kebangsaan kedua-dua buah negara dan
diikuti dengan ucapan TYT dan seterusnya titah balas baginda.

Selesai Majlis Santap Malam, baginda berkenan berangkat meninggalkan Ankara
menuju Istanbul.

Sebelum berangkat meninggalkan hotel tempat persemayaman, doa selamat dibacakan
oleh Mufti Kerajaan, Yang Berhormat Pehin Datu Seri Maharaja Dato Paduka Seri Setia
Ustaz Haji Awang Abdul Aziz bin Juned.

Hadir di Lapangan Terbang Esenboga, Ankara bagi menyembahkan selamat berangkat
ke hadapan majlis baginda ialah wakil-wakil Gabenor dan Datuk Bandar Ankara serta
pegawai-pegawai kanan Kerajaan Republik Turki.

Mengiringi keberangkatan baginda, Menteri Bagi Hal Ehwal Kesatuan Eropah, TYT
Egemen Bagis, selaku Menteri Pengiring.

Juga mengiringi keberangkatan baginda ialah Menteri Kewangan Kedua di Jabatan
Perdana Menteri, Yang Berhormat Pehin Orang Kaya Laila Setia Dato Seri Setia Awang
Haji Abdul Rahman bin Haji Ibrahim; Menteri Hal Ehwal Luar Negeri dan Perdagangan
Kedua, Yang Berhormat Pehin Orang Kaya Pekerma Dewa Dato Seri Setia Lim Jock Seng;
Menteri Tenaga di Jabatan Perdana Menteri, Yang Berhormat Pehin Datu Singamanteri
Kolonel (B) Dato Seri Setia (Dr.) Awang Haji Mohammad Yasmin bin Haji Umar dan
pegawai-pegawai kanan yang lain.

Kebawah DYMM kagum
pencapaian Republik Turki

ANKARA, TURKI, Rabu, 11 April. - Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan
Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara
Brunei Darussalam merakamkan setinggi-tinggi ucapan terima kasih kepada Presiden
Republik Turki, kerajaan dan rakyat republik tersebut, di atas layanan dan sambutan
mesra yang diberikan kepada baginda pada sepanjang lawatan baginda yang
julung-julung kali ke negara ini.

Kebawah Duli Yang Maha Mulia Paduka Seri Baginda Sultan dan Yang Di-Pertuan
Negara Brunei Darussalam melahirkan rasa beruntung dan gembira dengan atur cara
lawatan yang disediakan, baik semasa di Istanbul mahupun di Ankara.

Baginda bertitah demikian pada Majlis Santap Malam yang disembahkan oleh
Presiden Republik Turki, Tuan Yang Terutama Abdullah Gul di Istana Presiden
sempena keberangkatan negara ke republik berkenaan.

Khusus lawatan ke beberapa tempat bersejarah, baginda bertitah bahawa ia
benar-benar membawa kesan mendalam kepada diri baginda.

“Kerana bukankah sejarah itu lidah bangsa, yang mampu untuk berkata-kata dengan
petah dan telus? Demikianlah harga sejarah,” titah baginda.

Baginda juga sangat mengkagumi pencapaian republik ini sebagai salah sebuah
negara maju di dunia.

“Kita juga patut menyanjung tinggi rakyat negara ini di atas peranan mereka
menciptakan pencapaian tersebut. Kerana itu, saya turut berbangga menjadi tetamu
negara ini dan juga dengan ikhlas, ingin mengambil peluang menyampaikan salam
persahabatan yang mendalam daripada kerajaan dan rakyat Negara Brunei
Darussalam,” titah baginda.

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni
Al-Marhum Sultan Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara Brunei
Darussalam berkenan mengurniakan titah pada Majlis Santap Malam Negara disembahkan oleh Presiden Republik
Turki, Tuan Yang Terutama Abdullah Gul.

PRESIDEN Republik Turki, TYT Abdullah Gul memberikan ucapan pada Majlis Santap Malam bagi meraikan
keberangkatan Kebawah Duli Yang Maha Mulia ke Ankara.

KEBAWAH Duli Yang Maha Mulia beramah mesra bersama tetamu khas di Majlis Santap Malam Negara.

KEBAWAH DYMM berangkat tiba di Bilateral Room, Presidential Palace bagi Majlis Perjumpaan Dua Hala
antara Negara Brunei Darussalam dan Republik Turki.

KEBAWAH
DYMM disem-
bahkenalkan ke-
pada tetamu
khas di Majlis
Santap Malam
Negara (gambar
atas). Doa sela-
mat dibacakan
oleh Mufti Kera-
jaan, Yang Ber-
hormat Pehin Da-
tu Seri Maharaja
Dato Paduka Seri
Setia Ustaz Haji
Awang Abdul
Aziz bin Juned
sebelum baginda
berangkat me-
ninggalkan hotel
tempat persema-
yaman di Ankara
menuju Istanbul
(gambar kiri).

KEBAWAH DYMM dan Presiden Republik Turki, TYT Abdullah Gul di Majlis Santap Malam Negara.

Laporan : Dk. Hajah Saidah Pg. Haji Omaralli
Foto : Hernie Suliana Haji Othman, Mohd. Shahrizal Haji. Said

dari Ankara, Turki

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara Brunei
Darussalam berkenan berangkat ke Majlis Perjumpaan Dua Hala antara Negara Brunei Darussalam dan Republik Turki yang berlangsung di Bilateral Room, Presidential Palace.

KEBAWAH DYMM sejurus keberangkatan di Lapangan Terbang Esenboga, Ankara sebelum
berangkat kembali ke Istanbul. BAGINDA sebelum berangkat meninggalkan hotel tempat persemayaman baginda di Ankara.

JABATAN PENGAJIAN ISLAM
KEMENTERIAN HAL EHWAL UGAMA

IKLAN RANCANGAN
PERMAKANAN SEKOLAH

SEKOLAH PERSEDIAAAN ARAB
SUNGAI AKAR

JABATAN PENGAJIAN ISLAM,
KEMENTERIAN HAL EHWAL UGAMA

BAGI TEMPOH 3 (TIGA) TAHUN

Bilangan Tawaran Keterangan Bayaran
Dokumen

Bagi Kod Blok :

JPI/SPS SA/MM/04

Tawaran Bahagian Membekal /
Menghantar dan Menyajikan

(Makan Tengah Hari Sahaja) bagi :
Sekolah Persediaan Arab Sungai Akar.

Bagi Tempoh 3 Tahun

$30.00

(Bayaran Dokumen tidak dikembalikan)

Bagi Kod Blok :

JPI/SPA SA/MKKA/22

tawaran bahagian Minuman Pagi
(Minum Jam 10.00 Pagi)

dan Keperluan Asas bagi :

Sekolah Persediaan Arab Sungai Akar.

Bagi Tempoh 3 Tahun

$30.00

(Bayaran Dokumen tidak dikembalikan)

Syarat-Syarat, Panduan dan Maklumat:

1. TAWARAN adalah dipelawa daripada
Syarikat-Syarikat yang berdaftar terdiri
daripada rakyat Kebawah Duli Yang Maha
Mulia Paduka Seri Baginda Sultan dan Yang
Di-Pertuan Negara Brunei Darussalam
untuk membekalkan bahan-bahan Rancangan
Permakanan Sekolah bagi tempoh 3 (Tiga)
Tahun.

2. Pemohon hendaklah menggunakan borang
asal yang dikeluarkan oleh Kementerian Hal
Ehwal Ugama, Negara Brunei Darussalam.
Borang-borang Tawaran boleh diperolehi di
Bahagian Kewangan, Tingkat 1, Kementerian
Hal Ehwal Ugama, Jalan Menteri Besar,
setelah membuat pembayaran.

3. Pemohon-pemohon hendaklah terdiri
daripada penduduk yang tinggal di Daerah
tempat Sekolah tersebut.

4. Pemohon-pemohon yang berkhidmat
dengan Kerajaan atau Syarikat-Syarikat
swasta yang berhubung kait dengan Kerajaan
seperti Brunei Shell Petroleum (BSP), Cold
Gas (BLNG), Royal Brunei Airlines (RBA)
dan seumpamanya tidak akan diterima.

5. Setiap pemohon hendaklah mendapatkan
dan mempunyai Sijil Halal yang dikeluarkan
oleh Bahagian Kawalan Makanan Halal,
Jabatan Hal Ehwal Syariah, Kementerian Hal
Ehwal Ugama. (Jika ada)

6. Pemohon-pemohon mestilah membawa
bersama Sijil Pendaftaran Perniagaan 16 & 17
semasa mengambil borang dan membayar
$30.00 untuk bayaran dokumen (tidak
dikembalikan).

7. Setiap Borang Tawaran yang telah diisi
dengan lengkap hendaklah disertakan dengan
salinan Sijil Pendaftaran Perniagaan 16 & 17
dan Resit Bayaran Dokumen. Borang-borang
Tawaran hendaklah diisikan dan di Cap
Syarikat dengan menggunakan dakwat ber-
warna BIRU sahaja.

8. Borang permohonan asal HENDAKLAH
DIHANTAR BERSERTA 01 (SATU)
SALINAN (Photo Copy) dengan lengkap.

9. Borang Tawaran serta salinan Sijil
Pendaftaran Perniagaan 16 & 17 dan Salinan
Resit Pembayaran Dokumen hendaklah
dihantar dalam sampul surat biasa yang
tertutup, pada bahagian atas sampul surat
tersebut ditulis dengan jelas TAJUK atau
BILANGAN TAWARAN sebagaimana yang
diiklankan serta tanpa menunjukkan identiti
Pembekal/Pemborong dan dimasukkan
kedalam PETI TAWARAN yang ditujukan
kepada:-

Pengerusi,

Lembaga Tawaran Kecil.

Bahagian Perkhidmatan Kewangan,

Tingkat 1,

Kementerian Hal Ehwal Ugama,

Jalan Menteri Besar,

Negara Brunei Darussalam

Tidak lewat pada : Hari Selasa,

24 April 2012, jam 2.00 petang.

10. Setiap satu tawaran hendaklah dimasukkan
ke dalam satu sampul surat yang tertutup.

11. Tawaran-tawaran yang diterima lewat dari
tarikh dan masa yang ditetapkan tidak akan
dilayan.

12. Setiap tawaran yang diisi dan ditulis
dengan tidak betul, tidak jelas dan tidak
lengkap adalah dikira rosak dan ditolak.

13. Pemohon-pemohon yang menandatangani
Borang Tawaran menggunakan cap jari akan
ditolak.

14. Pembekal/Pemborong yang berjaya
hendaklah bersedia menyediakan kereta
pengangkutan yang bersesuaian supaya
terjamin kualiti makanan dan minuman semasa
penghantaran dan juga supaya tidak
menjejaskan masa penghantaran ke sekolah.

15. Hanya Pembekal/Pemborong yang
berjaya diberikan tawaran Rancangan
Permakanan Sekolah sahaja dibenarkan
mengendalikan perkhidmatannya (tidak di-
benarkan/melibatkan sub-kontraktor).

16. Pembekal / Pemborong yang berjaya
hendaklah mempunyai kewangan yang men-
cukupi bagi menjalankan perniagaan ini.

17. Berikut adalah masa-masa bagi menerima
wang cagaran dan mengambil Borang-borang
Tawaran:-

ISNIN - KHAMIS 8.00 pagi - 11.30 pagi

1.30 petang - 2.30 petang

SABTU : 8.00 pagi - 10.00 pagi

KEMENTERIAN PERINDUSTRIAN DAN SUMBER-SUMBER UTAMA

BILANGAN TAWARAN : JPi/7/2012

TAJUK : SUPPLY, DELIVERY,
INSTALLATION, TESTING AND

COMMISSIONING OF UV
DISINFECTION SYSTEM, PUMP

AND DRUM FILTER AT
INDUSTRIAL SITE IN MENTIRI

1. TAWARAN hendaklah dimasukkan dan
dialamatkan kepada:-

Pengerusi Lembaga Tawaran Kecil,

Peti Lembaga Tawaran Kecil,

Kementerian Perindustrian dan

Sumber-Sumber Utama, Tingkat Bawah,

Bangunan Kementerian Perindustrian
Dan Sumber-Sumber Utama,

Jalan Menteri Besar, BB3910,

Negara Brunei Darussalam.

2. Tawaran hendaklah dihantar tidak lewat
pada hari Selasa, 24 April 2012 jam 2.00
petang. Tawaran yang lewat diterima dari
tarikh dan masa yang ditetapkan tidak akan
dilayan.

3. Tawaran hendaklah dihantar dalam sampul
surat yang tertutup tanpa menunjukkan

identiti atau logo pembekal/pemborong, ditulis
atas sebelah kiri sampul surat:-

TAWARAN BAGI;

SUPPLY, DELIVERY, INSTALLATION,
TESTING AND COMMISSIONING OF
UV DISINFECTION SYSTEM, PUMP

AND DRUM FILTER AT INDUSTRIAL
SITE IN MENTIRI

Bilangan Tawaran : JPi/7/2012

Tarikh tutup : 24 April 2012

Jam tutup : 2.00 petang

4. Untuk penerangan lanjut dan bagi
mendapatkan dokuman tawaran, pemohon-
pemohon boleh menghubungi Seksyen
Perancangan Kemajuan Industri Perikanan,
Tingkat 3, Ibu Pejabat Jabatan Perikanan, Jalan
Menteri Besar, Bangunan Kementerian
Perindustrian dan Sumber-Sumber Utama,
Negara Brunei Darussalam di talian 2383067
sambungan 2331, atau melayari laman web
Jabatan Perikanan; www.fisheries.gov.bn. dan
pembayaran dokumen tawaran di Tingkat I,

Seksyen Pentadbiran dan Kewangan, Jabatan
Perikanan, Bangunan Kementerian Perindus-
trian dan Sumber-Sumber Utama, Jalan
Menteri Besar, Berakas, Negara Brunei
Darussalam pada hari-hari bekerja:-

Isnin - Kamis dan Sabtu :

8.00 pagi - 11.30 pagi

1.45 petang - 3.00 petang

5. Yuran sebanyak B$30.00 bagi satu tajuk
tawaran adalah dikehendaki dan tidak akan
dikembalikan kepada setiap penender.

6. Penender mestilah mempunyai sijil
pendaftaran Syarikat di Kementerian
Pembangunan dan mempunyai Kelas I,
Kategori (6A, 6G) dan Sub-Kategori (E01,
P01, P05)

7. Kerajaan Kebawah Duli Yang Maha Mulia
Paduka Seri Baginda Sultan dan Yang
Di-Pertuan Negara Brunei Darussalam tidak
terikat untuk menerima tawaran yang paling
rendah atau sebarang tawaran tidak muna-
sabah.

8. Salinan dokumen-dokumen seperti
Pendaftaran Perniagaan, Lesen Rampaian,
Kad Pengenalan/Pasport dan Daftar Pemilik
syarikat hendaklah disertakan semasa
mengambil dan menghantar borang tawaran.

9. Dokumen-dokumen tawaran boleh didapati
mulai hari Khamis, 24 April 2012.

JABATAN DAERAH BRUNEI DAN MUARA
KEMENTERIAN HAL EHWAL DALAM NEGERI

TAWARAN

MENYAMBONG 200 METER X 2.5
METER JAMBATAN KAMPUNG
SERDANG KE JETI KAMPUNG

SERDANG, MUKIM KOTA BATU,
NEGARA BRUNEI

DARUSSALAM FASA II

TAWARAN JDBM /T/01/2012

MEMBINA BARU 80 METER X 2.5
METER JAMBATAN TINGGI TIANG,
PAK DAN LANTAI KONKRIT BAGI
PENGHUBUNG KAMPUNG SABA,

MUKIM SABA DENGAN
KAMPUNG UJONG KELINIK,

MUKIM SUNGAI KEBUN,
NEGARA BRUNEI

DARUSSALAM

TAWARAN JDBM / T / 02 / 2012

1. TAWARAN-TAWARAN adalah dipelawa
daripada syarikat yang mempunyai Sijil
Pendaftaran yang dikeluarkan oleh
Kementerian Pembangunan.

2. Bayaran $30.00 (Tiga Puloh Ringgit Sahaja)
secara tunai bagi setiap satu Dokumen
Tawaran dan Pentadbiran (tidak dikembali-
kan).

3. Bayaran Dokumen Tawaran hendaklah
dibayar di Bahagian Kewangan, Jabatan
Daerah Brunei dan Muara.

4. Dokumen Tawaran boleh diperolehi di Unit
Projek, Bahagian Kemajuan dan Pemba-
ngunan Daerah, Jabatan Daerah Brunei dan

Muara.

5. Tawaran hendaklah dihadapkan dalam
sampul surat yang tertutup (sealed) tanpa
sebarang tanda pengenalan pengirim di luar
sampul surat itu kecuali ditulis dengan:-

MENYAMBUNG 200 METER X 2.5
METER JAMBATAN KAMPUNG
SERDANG KE JETI KAMPUNG

SERDANG, MUKIM KOTA BATU,
NEGARA BRUNEI DARUSSALAM

PASA II / MEMBINA BARU 80 METER
X 2.5 METER JAMBATAN TINGGI

TIANG, PAK DAN LANTAI KONKRIT
BAGI PENGHUBUNG KAMPUNG
SABA, MUKIM SABA DENGAN
KAMPUNG UJONG KELINIK,

MUKIM SUNGAI KEBUN,
NEGARA BRUNEI DARUSSALAM

6. Tawaran tersebut hendalah dimasukkan
ke dalam Peti Tawaran kepada alamat seperti di
bawah:-

Peti Tawaran

Tingkat 1, Kementerian
Hal Ehwal Dalam Negeri,

Jalan James Pearce,
Bandar Seri Begawan BS 8610,

Negara Brunei Darussalam.

TIDAK LEWAT HARI SELASA,
24 APRIL 2012 , JAM 2.00 PETANG

7. Tawaran-tawaran yang diterima lewat dari
tarikh dan masa yang telah ditetapkan tidak
akan dilayan.

8. Kerajaan Kebawah Duli Yang Maha Mulia
Paduka Seri Baginda Sultan dan Yang
Di-Pertuan Negara Brunei Darussalam tidak
terikat untuk menerima sebarang tawaran sama
ada yang paling tinggi atau lain-lain tawaran.

ANGKATAN BERSENJATA DIRAJA BRUNEI

ANGKATAN BERSENJATA
DIRAJA BRUNEI (ABDB)

KEMENTERIAN PERTAHANAN

PENDAFTARAN BAKAL-BAKAL
REKRUT LELAKI

PENGAMBILAN KE-147
ANGKATAN BERSENJATA

DIRAJA BRUNEI

PENDAFTARAN sekarang dibukakan
untuk menceburi kerjaya tentera sebagai
bakal-bakal Rekrut Lelaki Pengambilan
Ke-147 Angkatan Bersenjata Diraja Brunei
(ABDB) mengikut syarat-syarat kemasukan.

Pendaftaran dibukakan sehingga
18 Jun 2012

Untuk keterangan lanjut, sila hubungi
Pejabat Pengambilan, Jabatanarah

Keanggotaan Blok 3, Simpang 32-66-9
Flat Anggerek Desa

Tel: 2383074 / 2383075

Atau layari laman web :
http://www.mindef.gov.bn
e-mel: FRO@mindef,gov.bn

SYARAT-SYARAT KEMASUKAN :
1. Pemohon yang berminat untuk men-

ceburkan diri dalam kerjaya Tentera sebagai
bakal Rekrut Lelaki dan Wanita Angkatan
Bersenjata Diraja Brunei mestilah memenuhi
syarat-syarat dan kelayakan kemasukan
perkhidmatan ABDB.

2. Taraf Kelamin pemohon lelaki mestilah
bujang atau kahwin dan bagi pemohon wanita
mestilah bujang berumur di antara 17 tahun
6 bulan hingga 25 tahun sebelum tarikh
latihan.

SYARAT-SYARAT DAN KELAYAKAN
:

3. Sihat tubuh badan dan memenuhi kelayakan
seperti berikut :-

Kelayakan Rekrut Lelaki dan Rekrut
Wanita

Ketinggian : 155 sentimeter (5 kaki 1 inci)
Rekrut Lelaki

Ketinggian : 152 sentimeter (5 kaki) Rek-
rut Wanita

BMI: 19 hingga 27 Rekrut Lelaki
BMI: 19 hingga 27 Rekrut Wanita

KATEGORI 'A'
4. Rakyat Kebawah Duli Yang Maha Mulia

Paduka Seri Baginda Sultan dan Yang
Di-Pertuan Negara Brunei Darussalam.

- Dilahirkan di Negara Brunei Darus-
salam

- 7 puak jati Melayu Brunei :
a. Melayu Brunei
b. Tutong
c. Belait
d. Kedayan
e. Dusun
f. Murut
g. Bisaya

KATEGORI 'B'
5. Rakyat Kebawah Duli Yang Maha Mulia

Paduka Seri Baginda Sultan dan Yang
Di-Pertuan Negara Brunei Darussalam
dengan berkuat kuasa mana-mana undang-
undang bertulis mengenai KERAKYATAN
memegang Kad Pengenalan PINTAR (K)
termasuk :

- Bukan dilahirkan di Negara Brunei
Darussalam

- Bukan dari puak jati Melayu Brunei
- Beragama Islam serta menurut adat

resam Melayu
- Dimestikan menghadapkan surat

permohonan ke pihak Angkatan Bersen-
jata Diraja Brunei.

KELAYAKAN AKADEMIK :
6. 2 Kepujian (kredit) mata Pelajaran Sijil

Am Pelajaran Brunei-Cambridge Peringkat
Biasa ('O' Level)

Nota - Kelayakan Akademik yang lebih
tinggi adalah menjadi keutamaan.

SYARAT-SYARAT UNTUK PROSES
KEMASUKAN :

7. Calon-calon yang layak mestilah lulus
ujian-ujian berikut :

- Ujian Pelajaran dan SSG
- Pemeriksaan Kesihatan dan Pergigian
- Ujian Kecergasan dan Berenang
- Tapisan Keselamatan
- Ujian Temu Duga dan Penilaian Akhir
MAKLUMAN
Semasa mendaftar pemohon dikehendaki

membawa bersama risalah Perseorangan
berserta membawa Sijil Kelulusan Pelajaran
Asal.

Waktu Menerima Pendaftaran
Hari Isnin - Hari Khamis

Pagi : 9.00 - 12.00
Petang : 2.00 - 4.00

Hari Jumaat
Pagi : 8.30 - 11.00

Peringatan
Hari Rabu dan hari Jumaat sebelah

petang pendaftaran ditutup.

KEMENTERIAN KESIHATAN

KEMENTERIAN PERINDUSTRIAN
DAN SUMBER-SUMBER UTAMA

KEMENTERIAN PERINDUSTRIAN
DAN SUMBER-SUMBER UTAMA

TAJUK TAWARAN:
KPSU/E10/2011/3(R)

PEMBELIAN BARANG-BARANG IT
UNTUK KEPERLUAN PROJEK
BUSINESS FACILITATION CENTRE
(BFC) DAN JERAYAWARA BAGI
KEMENTERIAN PERINDUSTRIAN
DAN SUMBER-SUMBER UTAMA
NEGARA BRUNEI DARUSSALAM

Syarat-Syarat Tawaran :

1. TAWARAN ini adalah dibukakan
kepada syarikat-syarikat ICTAB bagi Kelas 1
dan Ke Atas.

2. Tawaran hendaklah dihantar dalam
sampul surat yang bertutup tanpa menun-
jukkan identiti atau logo syarikat dengan
menyatakan BILANGAN DAN TAJUK
TAWARAN DAN TARIKH TUTUP
TAWARAN, TIDAK LEWAT DARI HARI
KHAMIS, 19 April 2012, jam 2.00 petang
dan dimasukkan ke dalam PETI
JAWATANKUASA SEBUT HARGA
yang terletak di Tingkat Bawah, Bangunan
Kementerian Perindustrian dan
Sumber-Sumber Utama dengan mengala-
matkan Kepada :

YANG MULIA
PENGERUSI JAWATANKUASA

SEBUT HARGA
KEMENTERIAN PERINDUSTRIAN
DAN SUMBER-SUMBER UTAMA
JALAN MENTERI BESAR BB3910
NEGARA BRUNEI DARUSSALAM

3. Dokumen tawaran dan keterangan lanjut
mengenai tawaran ini bolehlah diperolehi
dari UNIT PENGURUSAN MAKLUMAT,
BAHAGIAN PENGURUSAN DAN KEWA-
NGAN , TINGKAT SATU KEMENTERIAN
PERINDUSTRIAN DAN SUMBER-
SUMBER UTAMA JALAN MENTERI
BESAR BB3910 NEGARA BRUNEI
DARUSSALAM dengan membayar

YURAN TAWARAN (TIDAK DIKEMBA-
LIKAN) SEBANYAK BND35.00
(TIGA PULUH LIMA RINGGIT BRUNEI
SAHAJA).

4. Pembayaran yuran-yuran boleh dibuat
di UNIT PENTADBIRAN DAN KEWA-
NGAN, BAHAGIAN PENGURUSAN
DAN KEWANGAN, TINGKAT EMPAT,
BANGUNAN KEMENTERIAN PERIN-
DUSTRIAN DAN SUMBER-SUMBER
UTAMA, JALAN MENTERI BESAR
BB3910, NEGARA BRUNEI DARUSSA-
LAM, pada waktu bekerja,

Hari Isnin - Khamis:
8.00 pagi - 11.30 pagi

1.30 petang - 2.30 petang
Hari Sabtu:

8.00 pagi - 10.00 pagi
5.Tawaran hendaklah dihantar
dengan menggunakan borang-borang asal
yang telah disediakan .

6. Tempoh sah laku (Validity period)
tawaran hendaklah sekurang-kurangnya
enam (6) bulan dari tarikh tutup tawaran.
Tawaran yang mempunyai tempoh sah laku
yang kurang daripada tempoh tersebut
dengan sendirinya ditolak dari menyertai
tawaran ini.

7. Sesi Taklimat (Information Day) akan
diadakan pada hari Khamis, 19 April 2012,
jam 9.00 pagi bertempat di Bilik Latihan IT,
Tingkat 1, Bangunan Kementerian Perin-
dustrian dan Sumber-Sumber Utama.
Peserta-peserta tawaran dimestikan untuk
hadir sesi taklimat tersebut dengan had
keramaian dari setiap syarikat-syarikat
sebanyak dua (2) orang sahaja.

8. Tawaran yang diterima lewat dari tarikh
dan masa yang ditetapkan tidak akan
dilayan.
9. Kerajaan Kebawah Duli Yang Maha
Mulia Paduka Seri Baginda Sultan dan Yang
Di- Pertuan Negara Brunei Darussalam tidak
terikat untuk menerima tawaran-tawaran
yang terendah atau lain-lain tawaran.

JUALAN LELONG
SECARA TAWARAN AWAM

ADALAH dimaklumkan satu Jualan
Lelong Secara Tawaran Sebut Harga bagi
12 Unit Peralatan Komputer / IT Pejabat
Kesihatan Belait, Kuala Belait (Kementerian
Kesihatan)
Syarat-Syarat Tawaran:
1. TAWARAN adalah dipelawa kepada
pemborong-pemborong, firma Swasta dan
orang-orang perseorangan.
2. Dokumen tawaran bolehlah diperolehi
daripada Unit Kutipan Hasil dan Peng-
hapusan, Pejabat Kesihatan Belait Jalan
Pandan Satu, pada waktu pejabat dibuka.
3. Tawaran mestilah dihantar dengan meng-
gunakan borang tawaran yang disediakan.
4. Tawaran hendaklah dimasukkan ke dalam
Peti Sebut Harga di bahagian Unit Kutipan
Hasil dan Penghapusan Pejabat Kesihatan
Belait, tidak lewat 30 April, 2012 hari Isnin,
jam 9.30 pagi.

5. Tawaran hendaklah dihadapkan dalam
sampul surat yang tertutup dengan bilangan

sebutharga dan tajuk tawaran tanpa menun-
jukkan identiti pemborong dan diala-

matkan:

PENGERUSI,
TAWARAN SEBUT HARGA,
JUALAN LELONG HARTA

BENDA KERAJAAN
PEJABAT KESIHATAN BELAIT,

KUALA BELAIT.
IKLAN PEMBERITAHUAN TAWARAN

BIL: 01-2012 HDKB/279/2004
6. Pembeli yang berjaya dikehendaki untuk
membayar secara tunai dan seterusnya
memindahkan barang-barang yang telah
dibeli tidak lewat tiga (3) hari dari tarikh
pembayaran tersebut. Kegagalan berbuat
demikian mengakibatkan pembelian dibatal-
kan dan pembayaran yang sudah dibuat tidak
akan dikembalikan.
7. Bagi yang berminat untuk memeriksa
dan mengenal pasti barang-barang, bolehlah
datang pada waktu pejabat di Stor Pejabat
Kesihatan Belait, Kuala Belait.

BRUNEI-CAMBRIDGE G.C.E PERINGKAT
'O', ' AS' DAN 'A' OKTOBER / NOVEMBER 2012

JABATAN Peperiksaan, Kementerian Pendidikan telah membukakan pendaftaran
Peperiksaan Brunei-Cambridge G.C.E Peringkat 'O', 'AS', dan 'A' Oktober/November 2012.

Pendaftaran Peperiksaan adalah dibukakan kepada:

1. Calon-calon sekolah bagi penuntut-penuntut yang berkenaan pada tahun ini tertakluk
kepada sokongan pengetua dan pendaftaran mestilah melalui sekolah masing-masing.

2. Calon-calon persendirian yang layak mengikut syarat-syarat pendaftaran peperiksaan
seperti yang dinyatakan dalam Surat Pemberitahuan, Jabatan Peperiksaan, Kementerian
Pendidikan.

Borang-borang pendaftaran dan keterangan lanjut yang berkaitan dengan pendaftaran
bolehlah diperolehi dari Jabatan Peperiksaan, Kementerian Pendidikan semasa waktu pejabat
dibuka mulai 9 April 2012 hingga 2 Jun 2012. Jabatan Peperiksaan hanya akan menerima
borang pendaftaran yang telah dilengkapkan pada setiap hari Isnin hingga Khamis pada
sebelah pagi mulai pukul 8.00 pagi hingga 11.00 pagi dan di sebelah petang mulai pukul
1.30 petang hingga 3.00 petang dan hari Sabtu dari pukul 8.00 pagi hingga 10.00 pagi.

Borang-borang pendaftaran peperiksaan yang telah dilengkapkan berserta dengan dokumen
yang dikehendaki hendaklah dikembalikan ke Jabatan Peperiksaan, Kementerian Pendidikan
tidak lewat daripada 2 Jun 2012.

JABATAN PEPERIKSAAN
KEMENTERIAN PENDIDIKAN

JABATAN PERKHIDMATAN ELEKTRIK
JABATAN PERDANA MENTERI

PEMBATALAN TAWARAN
JPE/LTK/BP/023/2012 - SUPPLY & DELIVERY OF 1,000 KVA DISTRIBUTION
TRANSFORMER
JPE/LTK/BP/024/2012 - SUPPLY & DELIVERY OF 500 KVA DISTRIBUTION
TRANSFORMER
JPE/LTK/BP/025/2012 - SUPPLY & DELIVERY OF 800 KVA DISTRIBUTION
TRANSFORMER
JPE/LTK/BP/026/2012 - SUPPLY & DELIVERY OF 300 KVA DISTRIBUTION
TRANSFORMER

KEMENTERIAN PERTAHANAN

JABATAN KEHAKIMAN NEGARA
JABATAN PERDANA MENTERI

JABATAN DAERAH TUTONG
KEMENTERIAN HAL EHWAL DALAM NEGERI

NO. TAWARAN :
JPPK/LTN /17/2012

Tajuk Tawaran :
THREE YEARS TERM CONTRACT

FOR MAINTENANCE AND REPAIR OF
CATERING EQUIPMENT, MAIN AIR
CONDITIONING PLANT, RAC, SPLIT
TYPE, SMALL PACKAGES AND
REFRIGERATION EQUIPMENT AND
FOR MILITARY ESTABLISHMENT
WITHIN PENGKALAN TENTERA
UDARA KAMPUNG RIMBA

Bayaran Tawaran (Tidak dikembalikan) :
BND500.00
Kelas : IV DAN KE ATAS
Kategori : M01, P01 DAN P05
Tempoh Penyiapan : 3 Tahun

-
NO. TAWARAN :

JPPK/LTN /18/2012
Tajuk Tawaran :
THREE YEARS TERM CONTRACT

FOR MAINTENANCE AND REPAIR OF
CATERING EQUIPMENT, MAIN AIR
CONDITIONING PLANT, RACE, SPLIT
UNIT FOR MILITARY ESTABLISH-
MENT WITHIN TUTONG DISTRICT.

Bayaran Tawaran (Tidak dikembalikan) :
BND50.00
Kelas : IV DAN KE ATAS
KATEGORI : M01, P01 DAN P05
Tempoh Penyiapan : 3 Tahun
a. TAWARAN-TAWARAN hendaklah

dimasukkan ke dalam Peti Tawaran, Lembaga
Tawaran Kecil, Kementerian Pertahanan, Blok
C, Jabatanarah Kewangan dan Perolehan,
Bolkiah Garison BB3510, Negara Brunei
Darussalam, tidak lewat jam 2.00 petang,
hari Selasa, 24 April 2012.

Dokumen-dokumen tawaran boleh
diperolehi dari Jabatanarah Pembangunan dan
Perkhidmatan kerja, di Tingkat 1, Blok D,
Bangunan Kementerian Pertahanan, Bolkiah
Garison BB3510, Negara Brunei Darussalam
semasa hari-hari bekerja (Isnin-Jumaat).
Tarikh terakhir mengambil dokumen
tawaran pada 20 April 2012, hari Jumaat
jam 3.30 petang.

NO. TAWARAN :
JPPK/LTN /22/2012

Tajuk Tawaran :
SUPPLY AND INSTALLATION OF 1

No. 100KVA STANDBY GENERATOR
SET AT PANGSA IDAMAN, JALAN
TUTONG

Bayaran Tawaran (Tidak dikembalikan) :
BND30.00
Kelas : II DAN KE ATAS
KATEGORI : E01 & E02
Tempoh Penyiapan : 6 Bulan
-
a. Tawaran-tawaran hendaklah dimasukkan

ke dalam Peti Tawaran, Lembaga Tawaran
Kecil, Kementerian Pertahanan, Blok C,
Jabatanarah Kewangan dan Perolehan,
Bolkiah Garison BB3510, Negara Brunei
Darussalam, tidak lewat jam 2.00 petang,
hari Selasa, 17 April 2012.

Dokumen-dokumen tawaran boleh
diperolehi dari Jabatanarah Pembangunan dan
Perkhidmatan kerja, di Tingkat 1, Blok D,
Bangunan Kementerian Pertahanan, Bolkiah
Garison BB3510, Negara Brunei Darussalam
semasa hari-hari bekerja (Isnin-Jumaat).
Tarikh terakhir mengambil dokumen
tawaran pada 13 April 2012, hari Jumaat
jam 3.30 petang.

b. Bayaran tawaran, Tender fee dan
Dokumen fee hendaklah dibayar di Bahagian
Kewangan Jabatanarah Kewangan dan
Perolehan, Blok D, Bangunan Baru, Bolkiah
Garison BB3510, Negara Brunei
Darussalam.

Waktu bagi menerima bayaran :-
Isnin - Khamis : 8.00 pagi - 3.00 petang
Jumaat : 8.00 pagi - 10.30 pagi
2.00 petang - 3.00 petang
c. Pembekal adalah dikehendaki membayar

semua Yuran Dokumen dan Bayaran Tawaran
seperti yang diiklankan. Yuran Tawaran adalah
dikehendaki dan tidak akan dikembalikan ke-
pada setiap pemborong sama ada yang berjaya
atau yang tidak berjaya setelah menghantar
tawaran yang jujur (bona-fide-tender). Kadar
Yuran Tawaran adalah seperti yang ditetapkan
dalam iklan tawaran.

d. Kerajaan tidak terikat untuk menerima
sebarang tawaran yang paling rendah.

e. Tawaran-tawaran hendaklah dihantar de-
ngan menggunakan borang-borang tawaran yang
telah disediakan. Tawaran yang diterima lewat
dari tarikh dan masa yang ditetapkan akan dikira
sebagai tawaran tidak jujur (non-bona-fide-
tender). Kadar yuran tawaran adalah seperti yang
ditetapkan dalam iklan tawaran.

f. Salinan Sijil Pendaftaran Pernia-
gaan hendaklah disertakan bersama
dengan menyenaraikan butir-butir
Syarikat berkenaan seperti nama,
nombor kad pengenalan atau nombor
pasport pemilik.

g. Penawar yang menolak atau memba-
talkan tawaran atau kontrak setelah kebenaran
tawaran diperolehi atau setelah tutup tawaran
akan dikenakan denda selaras dengan
peraturan dan garis pandu yang diberikan oleh
Lembaga Tawaran Negara.

h. Tawaran-tawaran hendaklah dihantar
dalam sampul surat biasa dan hendaklah
ditutup rapi. Pada bahagian atas sebelah
kiri sampul surat, hendaklah dinyatakan
rujukan dan tajuk tawaran dan catatan
tarikh tutup tawaran ini seperti mana yang
diiklankan.

TAWARAN NO :
MINDEF/DFA/RC/31(5)

Tajuk Tawaran :
LAUNDRY SERVICES (DRY

CLEANING) FOR TUTONG
CAMP-FIVE (5) YEAR CONTRACT

Yuran Tawaran:
BND50.00 (Tidak dikembalikan)

a. Tawaran-tawaran hendaklah dimasukkan
ke dalam Peti Tawaran, Lembaga Tawaran
Kecil, Kementerian Pertahanan, Blok C,
Jabatanarah Kewangan dan Perolehan,
Bolkiah Garison BB3510, Negara Brunei
Darussalam, tidak lewat jam 2.00 petang,
hari Selasa, 17 April 2012. Dokumen-
dokumen tawaran boleh diperolehi dari
Jabatanarah Pembangunan dan Perkhid-
matan kerja, di Tingkat 1, Blok D,
Bangunan Kementerian Pertahanan,
Bolkiah Garison BB3510, Negara Brunei
Darussalam semasa hari-hari bekerja

(Isnin-Jumaat).

b. Bayaran Tawaran, Tender Fee hendaklah
dibayar di Bahagian Kewangan Jabatanarah
Kewangan dan Perolehan, Blok D, Tingkat
bawah Bangunan Kementerian Pertahanan,
Bolkiah Garison BB3510, Negara Brunei
Darussalam.

Isnin - Khamis :
8.00 pagi - 11.30 pagi
2.00 petang - 3.00 petang
Jumaat :
8.00 pagi - 10.30 pagi.
2.00 petang - 3.00 petang

c. Pembekal adalah dikehendaki membayar
semua Yuran Dokumen dan Bayaran Tawaran
seperti yang diiklankan. Yuran Tawaran adalah
dikehendaki dan tidak akan dikembalikan ke-
pada setiap pemborong sama ada yang berjaya
atau yang tidak berjaya setelah menghantar
tawaran yang jujur (bona-fide tender). Kadar
Yuran Tawaran adalah seperti yang ditetapkan
dalam iklan tawaran.

d. Kerajaan tidak terikat untuk menerima
sebarang tawaran yang paling rendah.

e. Tawaran-tawaran hendaklah dihantar
dengan menggunakan borang-borang tawaran
yang telah disediakan. Tawaran yang diterima
lewat dari tarikh dan masa yang ditetapkan
akan dikira sebagai tawaran tidak jujur (bona-
fide-tender). kadar yuran tawaran adalah
seperti yang ditetapkan dalam iklan tawaran.

f. Salinan Sijil Pendaftaran Perniagaan
hendaklah disertakan bersama dengan
menyenaraikan butir-butir Syarikat berkenaan
seperti nama, nombor kad pengenalan atau
nombor pasport pemilik.

g. Penawar yang menolak atau memba-
talkan tawaran atau kontrak setelah kebenaran
tawaran diperolehi atau setelah tutup tawaran
akan dikenakan denda selaras dengan per-
aturan dan garis pandu yang diberikan oleh
Lembaga Tawaran Negara.

h. Tawaran-tawaran hendaklah dihantar da-
lam sampul surat biasa dan hendaklah ditutup
rapi. Pada bahagian atas sebelah kiri sampul
surat, hendaklah dinyatakan rujukan dan tajuk
tawaran dan catatan tarikh tutup tawaran itu
seperti mana yang diiklankan.

i. Iklan-iklan tawaran bolehlah dilihat
melalui laman web http://www.mindef.gov.bn

1. BILANGAN SEBUT HARGA :
JKN/BPB/11/2012

KERJA-KERJA PEMBERSIHAN
BANGUNAN MAHKAMAHKAMAH

TINGGI - MAHKAMAH BESAR
BANDAR SERI BEGAWAN,

NEGARA BRUNEI DARUSSALAM
BAGI TEMPOH 12 BULAN

TARIKH TERAKHIR MENDAPAT
DOKUMEN SEBUT HARGA PADA

16 APRIL 2012.
-

TARIKH TERAKHIR MENGHADAP-
KAN DOKUMEN SEBUT HARGA :

HARI SELASA, 24 APRIL 2012
(SEBELUM 2.00 PETANG)

PERINGATAN : SESSI
PENERANGAN (INFORMATION DAY)
TEMPAT-TEMPAT KAWASAN UNTUK

DIBERSIHKAN PADA
17 APRIL 2012, JAM 10.00 PAGI

-
TEMPAT :

KAWASAN LOBI MAHKAMAH-
MAHKAMAH DAERAH BELAIT

Syarat-Syarat Sebut Harga :
1. SEBUT Harga adalah dibukakan kepada
pemborong / syarikat yang berdaftar di
Negara Brunei Darussalam dan mempunyai
sijil Pendaftaran Akta Nama-Nama
Perniagaan (Section 16 dan 17) yang sah.
2. Sebut Harga hendaklah dalam sampul surat
yang tertutup rapi (sealed) dengan hanya
menyatakan tajuk Sebut Harga yang
berkenaan tanpa menyatakan nama penawar
dengan ditujukan kepada :-

Pengerusi Jawatankuasa
Sebut Harga Jabatan
Kehakiman Negara,

Jabatan Perdana Menteri,
Pintu 'C' Tingkat 1, Bangunan
Mahkamah Besar Brunei dan

Mahkamah-Mahkamah Syariah
Jalan Stoney,

Bandar Seri Begawan BS8610,
Negara Brunei Darussalam.

3. Sebut Harga yang lengkap hendaklah
dimasukkan ke dalam Peti Sebut Harga yang
disediakan Pintu 'C' di Tingkat 1, Bangunan
Mahkamah Besar Brunei dan Mahkamah-
Mahkamah Syariah, Bandar Seri Begawan
tidak lewat jam 2.00 petang, hari Khamis,
26 April 2012.
4. Yuran Sebut Harga adalah $10.00
(Sepuluh Ringgit Brunei Sahaja) bagi
setiap sebut harga dan tidak akan
dikembalikan kepada pemborong / syarikat
sama ada yang berjaya atau tidak berjaya
setelah menghantar Sebut Harga yang sah
(bona-fide quotation).
5. Yuran Sebut Harga boleh dibayar melalui
Kaunter Bahagian Kutipan Hasil di Tingkat
1, Bangunan Mahkamah Besar Brunei dan
Mahkamah-Mahkamah Syariah, Bandar Seri
Begawan pada hari dan waktu yang
dinyatakan di bawah : -

Isnin hingga Khamis :
8.00 pagi - 12.00 pagi

2.00 petang - 3.15 petang
Sabtu :

8.00 pagi - 10.30 pagi
6. Dokumen Sebut Harga boleh diperolehi
di Bahagian Pentadbiran, Jabatan Kehaki-
man Negara Tingkat 1, Bangunan Mahkamah
Besar Brunei dan Mahkamah-Mahkamah
Syariah, Jalan Stoney, Bandar Seri Begawan
BS8610 Negara Brunei Darussalam dengan
membawa resit bayaran bagi yuran Sebut
Harga berkenaan.
7. Kerajaan Kebawah Duli Yang Maha Mulia
Paduka Seri Baginda Sultan dan Yang
Di-Pertuan Negara Brunei Darussalam tidak
semestinya terikat atau menerima Sebut
Harga yang terendah atau lain-alin Sebut
Harga yang tidak berpatutan.
8. Sebarang pertanyaan dan penerangan
lanjut Sebut Harga ini bolehlah diperolehi
dari Bahagian Bangunan Jabatan Kehakiman
Negara atau melalui telefon 2240331 /
2221600 sambungan 209.

BILANGAN TAWARAN TAJUK TAWARAN YURAN TAWARAN :
JDT/T/1/2012

Membekal Dan Menghantar Dua (2) Buah Kenderaan Pacuan Empat Roda (4 X 4)
Bagi Jabatan Daerah Tutong - BND10.00

-
JDT/T/2/2012

Membekal Dan Menghantar Sebuah Kenderaan Jentera Berat (JCB Backhoe Loader)
Bagi Jabatan Daerah Tutong - BND30.00

Syarat-Syarat Tawaran :
1. TAWARAN-TAWARAN adalah dipelawa daripada syarikat-syarikat dan pembekal-

pembekal yang berdaftar di Negara Brunei Darussalam.
2. Tawaran tersebut di atas hendaklah dimasukkan ke Peti Lembaga Tawaran Kecil,

Kementerian Hal Ehwal Dalam Negeri dikembalikan tidak lewat pada hari Selasa, 24 April
2012 jam 2.00 petang.

3. Tawaran hendaklah dihantar ke alamat tersebut di bawah dalam sampul surat yang tertutup
(sealed) yang bertulis bilangan dan tajuk tawaran berkenaan dan tarikh tutup tawaran tanpa
menunjukkan identiti pemborong kepada :

4. Pemborong hendaklah terlebih dahulu untuk membaca, memahami dan meneliti kesemua
kandungan di dalam Borang Dokumen Tawaran dan Spesifikasi Teknikal serta mengisi semua
ruang-ruang yang diperlukan dengan LENGKAP dan TERATUR. Sebarang kesilapan dan
kerugian disebabkan salah tafsir harga tidak akan dilayan selepas tawaran telah dibuka.

5. Pemborong mestilah menyertakan salinan-salinan Sijil Pendaftaran Akta Nama-Nama
Perniagaan (Certificate of Registration - Business Names Act) Bab 16 & 17, Sijil-Sijil
Pendaftaran Kelas Kategori dari Kementerian Pembangunan, Lesen Rampaian (jika ber-
kenaan), Resit Yuran Dokumen, Senarai Pemilik, Kad Pengenalan pemilik syarikat bagi
Warganegara Brunei dan/ atau pasport Warganegara Asing, Pengetahuan/ Pengalaman syarikat
dan lain-lain keterangan yang berkaitan.

6. Mengisi Borang Pengakuan Penender/ Tenderer’s Declaration dengan LENGKAP.
7. Dokumen-dokumen terperinci tawaran serta penerangan lanjut boleh diperolehi setelah

bayaran Yuran Tawaran (Document Fee) berjumlah $10.00 / $30.00 (tidak dikembalikan/
non-refundable) dibuat di Bahagian Kewangan, Tingkat 2, Jabatan Daerah Tutong,
Kementerian Hal Ehwal Dalam Negeri, Tutong TA1141, Brunei Darussalam pada setiap
hari bekerja sahaja iaitu :

Isnin - Khamis :
8.00 pagi - 12 tengah hari

1.30 petang - 3.00 petang
Sabtu : 8.00 pagi - 10.30 pagi

8. Kerajaan Kebawah Duli Yang Maha Mulia Paduka Seri Baginda Sultan dan Yang
Di-Pertuan Negara Brunei Darussalam tidak terikat untuk menerima tawaran yang paling
rendah atau sebarang tawaran.

9. Tawaran-tawaran mestilah dihantar dengan borang-borang tawaran yang telah
disediakan.

10. Tawaran yang diterima lewat dari tarikh dan masa yang ditetapkan tidak akan
dilayan.

Brunei DPMM FC di kedudukan teratas S.League
DULI Yang Teramat Mulia
Paduka Seri Pengiran Muda
Mahkota Pengiran Muda
Haji Al-Muhtadee Billah ibni
Kebawah Duli Yang Maha
Mulia Paduka Seri Baginda
Sultan Haji Hassanal
Bolkiah Mu'izzaddin
Waddaulah, Menteri Kanan
di Jabatan Perdana Menteri
berkenan menyaksikan per-
lawanan bola sepak Brunei
DPMM FC bertemu Tanjong
Pagar United di Stadium
Negara Hassanal Bolkiah.
Berangkat sama ialah Yang
Teramat Mulia Paduka Seri
Pengiran Anak Isteri
Pengiran Anak Sarah binti
Pengiran Haji Salleh Ab
Rahaman dan Yang Teramat
Mulia Pengiran Muda 'Abdul
Muntaqim.

Oleh : Abdullah Asgar
Foto : Pg. Amirulnizam Pg.

Haji Mohd Ali,
Hatral Hazmi Abd. Hamid

BERANGKAT sama ialah Yang
Teramat Mulia Paduka Seri Duli
Pengiran Muda ‘Abdul Malik ibni
Kebawah Duli Yang Maha Mulia
Paduka Seri Baginda Sultan Haji
Hassanal Bolkiah Mu'izzaddin
Waddaulah.

BERAKAS, Jumaat, 13 Apri. -
Pasukan DPMM FC berjaya
menjinakkan Tanjong Pagar United
FC 3 gol berbalas 2, sekali gus
mengekalkan kedudukannya di
tempat teratas di S.League dengan
mengumpul 20 mata.

Berangkat menyaksikan per-
lawanan ialah Duli Yang Teramat
Mulia Paduka Seri Pengiran Muda
Mahkota Pengiran Muda Haji
Al-Muhtadee Billah ibni Kebawah
Duli Yang Maha Mulia Paduka Seri
Baginda Sultan Haji Hassanal
Bolkiah Mu'izzaddin Waddaulah,
Menteri Kanan di Jabatan Perdana
Menteri dan Yang Teramat Mulia
Paduka Seri Pengiran Anak Isteri
Pengiran Anak Sarah binti Pengiran
Haji Salleh Ab Rahaman, di Sta-
dium Negara Hassanal Bolkiah, di
sini.

Juga berangkat ialah Yang
Teramat Mulia Paduka Seri Duli
Pengiran Muda 'Abdul Malik, Yang
Teramat Mulia Pengiran Muda
'Abdul Muntaqim dan Yang Amat
Mulia Pengiran Muda 'Abdul

'Aleem.
Shahrazeen Said lebih awal

menggegarkan gawang Tanjong
Pagar United FC melalui tandukan
cantiknya setelah menerima
hantaran Basiru Osman dari tepi
kanan pada minit ke-9 perlawanan.

Pada minit ke-22 Shahrazeen Sa-
id sekali lagi membolosi gawang
Tanjong Pagar yang dikawal
Shamsudin Hashim. Gol kedua itu
terhasil dengan Shahrazeen hanya
menguis bola ke belakang setelah
menerima hantaran bola bawah juga
dari Basiru Osman tetapi kali ini
dari sudut kiri.

Kedudukan 2 - 0 kekal hingga
pengadil Sukhbir Singh mem-
bunyikan wisel tamat separuh masa
pertama.

Selang sembilan minit separuh
masa kedua dimulakan DPMM FC
buat kali ketiga menggegarkan ga-

wang Tanjong Pagar melalui Subhi
Abdilah setelah berlaku keadaan
kelam-kabut depan pintu gol pa-
sukan lawan tersebut.

Gol Tanjong Pagar terhasil
melalui sepakan penalti setelah
salah seorang pertahanan DPMM
FC menarik penyerang Tanjong
Pagar di kawasan 'D'. Takaya Ka-
wanabe menyudahkan sepakan pe-
nalti itu pada minit ke-66.

Asraf Rashid pula berjaya
merapatkan lagi jurang pada minit
ke-69 apabila sepakan jauhnya ter-
kena salah seorang pertahanan
DPMM FC dan terus melantun ma-
suk mengelirukan Wardun Yussof.

Semantara itu dalam perlawanan
lain, Albirex Niigata FC menang ke
atas Hougang United di Stadium
Hougang Singapura 2 - 1. TANDUKAN Adi Said cuba dihadang oleh pemain Tanjong Pagar United.

PENYERANG Brunei DPMM FC Basiru Osman cuba melepasi kawalan pemain pertahanan Tanjong Pagar United.

Mengemas kini pengetahuan paramedik, kakitangan perubatan sukan

BANDAR SERI BEGAWAN, Isnin, 9 April. -
Seramai 20 pegawai dan kakitangan Pusat
Perubatan dan Penyelidikan Sukan, Jabatan Belia
dan Sukan (JBS) termasuk seorang pegawai dari
Kementerian Kesihatan menyertai Bengkel
‘Kinesio Taping’ bertempat di Dewan Kuliah,
Stadium Negara Hassanal Bolkiah, di sini.

Majlis Perasmian Bengkel tersebut disempur-
nakan oleh Pemangku Pengarah Belia dan Sukan,
Awang Haji Abdul Malik bin Haji Mohammad.

Bengkel dua hari itu antaranya bertujuan untuk
melatih, mengajar dan mengemas kini
pengetahuan paramedik serta pegawai dan
kakitangan perubatan sukan dengan kemajuan
dan pembangunan terkini dalam bidang
‘Sports Taping’ dan teknik ‘Kinesio Taping’ yang
semakin meningkat.

Bengkel ini diharap akan melengkapkan
pegawai dan kakitangan Pusat Perubatan dan
Penyelidikan Sukan dengan pengetahuan yang

terkini bagi membantu atlet-atlet negara dalam
menangani kecederaan dalam bersukan dan
membantu proses pemulihan dengan lebih
cepat.

Di samping itu, ia juga usaha Pusat Perubatan
dan Penyelidikan Sukan ke arah pembangunan
Sumber Manusia ke tahap seterusnya bagi
mendapatkan sistem sokongan sains sukan yang
lebih cekap.

Bengkel tersebut akan dikendalikan oleh
fasilitator undangan daripada Progress
Healhtcare Singapura, Encik Abdul Rashid bin
Jailani.

Turut hadir pada Majlis Perasmian tersebut
ialah Pemangku Timbalan Pengarah Belia dan
Sukan I, Dayang Mariam binti Ulat, selaku
Pengerusi Bengkel, Pemangku Timbalan Penga-
rah Belia dan Sukan II, Pengiran Anak Mohd.
Sofian bin Pengiran Anak Haji Ibrahim serta
pegawai-pegawai JBS.

Bengkel ‘Kinesio Taping’ dikelolakan oleh
Pusat Perubatan dan Penyelidikan Sukan dengan
kerjasama Bahagian Latihan dan Pusat Sumber,
JBS.

Brunei Darussalam 'A’
raih tempat ketiga

SEBAHAGIAN peserta Bengkel ‘Kinesio Taping’. - Foto : Dk. Nur Hafilah Pg. Osman.

Kursus Asas Kayak ‘Kemahiran
Peribadi’ mantapkan
aspek kejurulatihan

Penyerahan Poster Pelancaran Sekolah Contoh

BANDAR SERI BEGAWAN, Isnin, 9 April. -
Dalam sama-sama membarigakan Majlis
Pelancaran Sekolah-Sekolah Contoh, Jabatan
Penerangan mengagihkan poster-poster kepada
Jabatan Kenaziran Sekolah-Sekolah, Kemente-
rian Pendidikan.

Majlis penyerahan yang berlangsung di ibu
pejabat jabatan berkenaan yang disempurnakan
oleh Pengarah Penerangan, Dr. Muhammad Hadi

bin Muhammad Melayong kepada Pemangku
Pengarah Kenaziran Sekolah-Sekolah, Tan Lian
Lian.

Sebanyak 600 keping poster diterbitkan oleh
Jabatan Penerangan bagi Majlis Pelancaran
tersebut yang dijangka akan berlangsung dalam
bulan April ini.

Sekolah-sekolah Contoh antara lain diwujud-
kan bagi menyediakan satu sistem pembelajaran
berlandaskan falsafah Melayu Islam Beraja
(MIB), di samping menggunakan dan mengambil
amalam-amalan terbaik antarabangsa dalam pe-
ngajaran dan pembelajaran.

Di samping itu, ia juga untuk menghubung
jalin penggunaan teknologi maklumat dalam
pengajaran dan pembelajaran dan menggalakkan
penyelidikan, pembangunan dan inovasi dalam
pendidikan.

PENGARAH Penerangan, Dr. Muhammad Hadi bin
Muhammad Melayong menyerahkan poster bagi
membarigakan Majlis Pelancaran Sekolah-Sekolah
Contoh kepada Pemangku Pengarah Jabatan
Kenaziran Sekolah-Sekolah, Tan Lian Lian.
- Foto : Dk. Nur Hafilah Pg. Osman.

SUKAN

Oleh : Haniza Abdul Latif

Oleh :
Hajah Siti Zuraihah Haji Awang Sulaiman

Oleh : Saerah Haji Abdul Ghani

Oleh : Abu Bakar Haji Abdul Rahman

BANDAR SERI BEGAWAN,
Isnin, 9 April. - Aktiviti kayak yang
pada masa ini amat popular dan
sering dianjurkan menghendaki
peningkatan pengetahuan jurulatih
mengenai sukan tersebut.

Sehubungan dengan itu, Jabatan
Belia dan Sukan (JBS) dengan
Kerjasama Persatuan CARE sekali
lagi mengendalikan Kursus Asas
Kayak ‘Kemahiran Peribadi’ Kali
Kedua yang dibahagikan kepada dua
kategori iaitu Level I dan II.

Lebih 30 peserta terdiri daripada
pegawai dan kakitangan JBS, Badan
Sukarelawan Belia Kebangsaan
kesemua daerah, Persatuan CARE,
Persatuan BARA dan Persekutuan
Pengakap Negara Brunei Darussa-
lam menyertai kursus tersebut.

Kursus yang dijalankan bermula 9
April hingga 15 April 2012

dibimbing oleh Penolong Pekerja
Kanan Belia dan Sukan, Bahagian
Latihan dan Pusat Sumber, JBS,
Awang Haji Ramli bin Haji Kurus
dan empat jurulatih lain yang
diiktiraf oleh British Canoe Union
(BCU) dari Persatuan CARE Brunei
Darussalam.

Sesi taklimat itu disampaikan oleh
para jurulatih iaitu Awang Haji
Ruslan bin Haji Kurus dan Awang
Hari Raya bin Haji Ismail yang
antara lain menerangkan mengenai
risiko berkayak dan keselamatan
laut, pengetahuan tentang peralatan
dan pemeliharaan, pengetahuan
tentang asas pertolongan cemas,
teknik berkayuh dan sebagainya.

Latihan Kayak Kebolehan Peri-
badi selama seminggu bermula dari
Kompleks Sukan Air Serasa menuju
ke Pulau Pelumpong kemudian me-

nyusur ke Tanjung Rambat dan
seterusnya ke Sungai Temburong.

Melalui kursus tersebut pekerja
belia dan sukan dan ahli-ahli per-
satuan berpeluang meningkatkan
level pengetahuan mengenai dengan
aktiviti kayak dan keselamatannya.

Tujuan utama kursus ialah untuk
menambah lagi bilangan jurulatih
aktiviti kayak dengan lebih
sempurna dan selamat serta
menyerapkan teknik kejurulatihan
dan kaedah pengajaran terkini dalam
aspek-aspek kejurulatihan dalam
memperkasakan keterampilan peker-
ja belia dan ahli-ahli persatuan.

Selain itu, kursus juga bertujuan
untuk memantapkan kebolehan
individu dalam aktiviti berkayak
terutamanya dalam aspek kejurula-
tihan dan meningkatkan status
jurulatih dari level I kepada level II,
di samping mempertingkatkan aspek
keselamatan dalam pengendalian
aktiviti berkayak.

BANDAR SERI BEGAWAN, Selasa,
10 April. - Pasukan Boling Padang
Brunei Darussalam 'A’ berjaya men-
duduki tempat ketiga dalam
Kejohanan Boling Padang Piala Mike
O’Brien 2012 yang berlangsung di
Kompleks Sukan Likas, Sabah pada
Ahad lepas.

Pada kejohanan tersebut pasukan
negara menghantar dua pasukan trip-
les remaja yang dijadikan sebagai uji-
an dan sukat-sukat bagi persiapan
skuad negara menyertai Sukma 2012
yang akan berlangsung di Pahang,
Julai 2012.

Pasukan Brunei Darussalam 'A’
yang menggandingkan Waie
Badi’uzzaman Ahmad, Md. Ariff bin
Haji Amli dan Halifi Haji Amli
terpaksa akur kepada kelebihan
pasukan Labuan 'B’ selepas tumpas
pada peringkat separuh akhir dengan

kiraan 10 - 21.

Dengan kemenangan tersebut
pasukan Labuan 'B’ layak beraksi ke
peringkat akhir yang kemudiannya
muncul sebagai juara keseluruhan
setelah menumpaskan pasukan Sabah
'B’.

Pasukan Brunei Darussalam 'B’
gagal menyerlah dalam kejohanan ini
selepas terkandas pada peringkat
kumpulan.

Menurut Pengurus Pasukan, Awang
Haji Amli Haji Ghaffar, skuad remaja
pasukan negara ini masih memerlukan
pendedahan yang meluas, di samping
latihan intensif yang lebih rapi.

Walau bagaimanapun terangnya,
keupayaan skuad remaja ini adalah
memuaskan tetapi ia masih pada tahap
sederhana sekali pun masih ada ruang
untuk memperbaiki kelemahan yang
ada.

Keberangkatan Negara ke Turki
kukuhkan kerjasama kedua negara

KEBAWAH Duli Yang Maha Mulia Paduka Seri Baginda Sultan Haji Hassanal
Bolkiah Mu’izzaddin Waddaulah ibni Al-Marhum Sultan Haji Omar ‘Ali
Saifuddien Sa’adul Khairi Waddien, Sultan dan Yang Di-Pertuan Negara
Brunei Darussalam semasa bertitah di Majlis Santap Malam yang
disembahkan oleh Presiden Republik Turki, Tuan Yang Terutama Abdullah
Gul di Istana Presiden. - Foto : Hernie Suliana Haji Othman.

Di samping itu, baginda juga menghargai pandangan Presiden
Republik Turki di beberapa forum mengenai usaha-usaha ke arah hala
tuju baru dalam hal ehwal hubungan antarabangsa yang menekankan
tentang kesefahaman, toleransi dan sikap berbaik-baik.

Penghargaan tersebut, titah baginda, turut meliputi sumbangan
rakyat Turki kepada penyelidikan-penyelidikan antarabangsa,
latihan-latihan dan pembangunan kemanusiaan, melalui institusi-ins-
titusi akademik, sains dan kebudayaan di negara ini.

“Kita juga sedang berjalan seiring dengan Kerajaan Republik Turki
dalam memberikan sokongan berterusan kepada pertubuhan-per-
tubuhan antarabangsa, seperti Pertubuhan Bangsa-bangsa Bersatu dan
Pertubuhan Kerjasama Islam (OIC),” titah baginda.

Pendekatan seperti ini, titah baginda amat munasabah, dalam
memenuhi aspirasi bersama, ke arah kerjasama membina sebuah dunia
yang permai lagi sejahtera.

Di akhir titah tersebut baginda sekali lagi mengulangi penghargaan
yang mendalam kepada Tuan Yang Terutama, Kerajaan dan rakyat
Republik Turki, di atas sambutan dan layanan baik lagi mesra semasa
lawatan ini. Semua itu, titah baginda akan jadi kenangan manis dan
abadi kepada baginda.

Dari muka 1

Berangkat meninggalkan Istanbul

ISTANBUL, TURKI, Khamis, 12
April. - Kebawah Duli Yang Maha
Mulia Paduka Seri Baginda Sultan
Haji Hassanal Bolkiah Mu’izzaddin
Waddaulah ibni Al-Marhum Sultan
Haji Omar ‘Ali Saifuddien Sa’adul
Khairi Waddien, Sultan dan Yang
Di-Pertuan Negara Brunei Darussalam
berangkat meninggalkan Istanbul
setelah selesai mengadakan Lawatan
Negara lima hari ke sini.

Sebelum berangkat meninggalkan
hotel tempat persemayaman, doa
selamat dibacakan oleh Mufti
Kerajaan, Yang Berhormat Pehin Datu
Seri Maharaja Dato Paduka Seri Setia
Ustaz Haji Awang Abdul Aziz bin
Juned.

Sebelum berangkat menaiki
Pesawat Khas, Kebawah Duli Yang
Maha Mulia berkenan berangkat
melalui kawalan kehormatan statik
yang dianggotai oleh Angkatan
Bersenjata Turki.

Hadir di Lapangan Terbang
Antarabangsa Ataturk, Istanbul bagi
menyembahkan selamat berangkat ke
hadapan Majlis Baginda ialah Menteri
Bagi Hal Ehwal Kesatuan Eropah,
Tuan Yang Terutama Egemen Bagis
selaku Menteri Pengiring; Gabenor
Istanbul, Tuan Yang Terutama
Husseyin Avni Mutlu; Datuk
Bandaraya Istanbul, Tuan yang
Terutama Dr. Kadir Topbas; Duta
Besar Republik Turki ke Negara
Brunei Darussalam, Puan Yang
Terutama Serap Ataay dan
pegawai-pegawai kanan Kerajaan
Republik Turki yang lain.

Juga hadir ialah Duta Besar Negara
Brunei Darussalam ke Republik Turki,
Tuan Yang Terutama Dato Paduka
Haji Abdul Mokti bin Haji Mohd.
Daud dan pegawai-pegawai Kedutaan
Besar Negara Brunei Darussalam.

Laporan : Dk. Hajah Saidah
Pg. Haji Omaralli

dari Istanbul, Turki

Berangkat meninggalkan Kuala Lumpur selepas
menghadiri Istiadat Pertabalan dan Majlis Santapan

KUALA LUMPUR, Khamis, 12 Ap-
ril. - Duli Yang Teramat Mulia Paduka
Seri Pengiran Muda Mahkota
Pengiran Muda Haji Al-Muhtadee
Billah ibni Kebawah Duli Yang Maha
Mulia Paduka Seri Baginda Sultan
Haji Hassanal Bolkiah Mu’izzaddin
Waddaulah, Menteri Kanan di
Jabatan Perdana Menteri selaku wakil
peribadi Kebawah Duli Yang Maha
Mulia Paduka Seri Baginda Sultan
dan Yang Di-Pertuan Negara Brunei
Darussalam dan Yang Teramat Mulia
Paduka Seri Pengiran Anak Isteri
Pengiran Anak Sarah binti Pengiran
Haji Salleh Ab Rahaman pada hari ini
berkenan berangkat meninggalkan
Kuala Lumpur, Malaysia setelah
menghadiri Istiadat Pertabalan dan
Majlis Santapan Diraja Kebawah
Duli Yang Maha Mulia Al-Sultan
Almu’tasimu Billahi Muhibbuddin

Tuanku Alhaj Abdul Halim Mu’ad-
zam Shah ibni Al-Marhum Sultan
Badlishah, Seri Paduka Baginda Yang
Di-Pertuan Agong Malaysia Ke-14.

Berangkat sama ialah Yang
Teramat Mulia Pengiran Muda
‘Abdul Muntaqim ibni Duli Yang
Teramat Mulia Paduka Seri Pengiran
Muda Mahkota Pengiran Muda Haji
Al-Muhtadee Billah dan Yang
Teramat Mulia Pengiran Anak
Muneerah Madhul Bolkiah binti Duli
Yang Teramat Mulia Paduka Seri
Pengiran Muda Mahkota Pengiran
Muda Haji Al-Muhtadee Billah.

Turut mengiringi keberangkatan ia-
lah Yang Amat Mulia Pengiran Muda
Abdul Qawi ibni Duli Yang Teramat
Mulia Paduka Seri Pengiran Perdana
Wazir Sahibul Himmah Wal-Waqar
Pengiran Muda Mohamed Bolkiah.

Sebelum berangkat ke Lapangan
Terbang, doa selamat dibacakan oleh
Yang Dimuliakan Pehin Khatib
Awang Haji Emran bin Haji
Kunchang.

Hadir di Pengkalan Udara Subang
bagi menyembahkan selamat berang-

kat ke hadapan Majlis Duli Yang
Teramat Mulia Paduka Seri Pengiran
Muda Mahkota dan Yang Teramat
Mulia Paduka Seri Pengiran Anak
Isteri ialah Timbalan Menteri Luar
Negeri Malaysia, Yang Berhormat
Datuk Richard Riot Anak Jaem;
Timbalan Ketua Protokol, Kemen-
terian Luar Negeri, Malaysia, Encik
Muzafar Shah Mustafa dan
Setiausaha Bahagian (Bahagian
Istiadat dan Urusetia Persidangan
Antarabangsa, Jabatan Perdana Men-
teri Malaysia)Yang Berbahagia Datuk
Wan Hamidah binti Wan Ibrahim
serta pegawai-pegawai kanan Ke-
rajaan Malaysia.

Juga hadir bagi sama-sama
menyembahkan selamat berangkat ke
hadapan Majlis Duli Yang Teramat
Mulia dan Yang Teramat Mulia ialah
Pesuruhjaya Tinggi Negara Brunei
Darussalam ke Malaysia, Tuan Yang
Terutama Dato Paduka Haji Ishaaq
bin Haji Abdullah dan datin serta
pegawai-pegawai Suruhanjaya
Tinggi Negara Brunei Darussalam ke
Malaysia.

DYTM dan YTM kemudiannya

berkenan berangkat melintasi
Kawalan Statik (Static Guard) yang
dianggotai oleh enam Rejimen

Ranger Diraja, Angkatan Tentera
Malaysia sebelum berangkat menaiki
pesawat khas.

KEBAWAH Duli Yang Maha Mulia berkenan menerima salam perpisahan Menteri Bagi Hal
Ehwal Kesatuan Eropah, Tuan Yang Terutama Egemen Bagis selaku Menteri Pengiring
sejurus sebelum menaiki pesawat khas bagi keberangkatan balik. - Foto : Hernie Suliana
Haji Othman.

Laporan : Samle Haji Jait
Foto : Masri Osman,

Mohd. Zul-Izzi Haji Duraman
dari Kuala Lumpur, Malaysia

DULI Yang Teramat Mulia Paduka Seri Pengiran Muda Mahkota Pengiran Muda Haji
Al-Muhtadee Billah ibni Kebawah Duli Yang Maha Mulia Paduka Seri Baginda Sultan
Haji Hassanal Bolkiah Mu’izzaddin Waddaulah, Menteri Kanan di Jabatan Perdana
Menteri berangkat meninggalkan Kuala Lumpur, Malaysia setelah menghadiri Istiadat
Pertabalan dan Majlis Santapan Diraja Kebawah Duli Yang Maha Mulia Al-Sultan
Almu’tasimu Billahi Muhibbuddin Tuanku Alhaj Abdul Halim Mu’adzam Shah ibni
Al-Marhum Sultan Badlishah, Seri Paduka Baginda Yang Di-Pertuan Agong Malaysia
Ke-14. - Foto : Masri Osman.

KEBAWAH Duli Yang Maha Mulia berkenan berangkat melalui kawalan kehormatan statik
yang dianggotai oleh Angkatan Bersenjata Turki.

